
ХОРАЗМ ВИЛОЯТИ: А²ОЛИНИНГ ªСИБ БОРАЁТГАН ТАЛАБИГА 
МУНОСИБ ²АРАКАТ ¯ИЛИШНИ ЗАМОННИНГ ªЗИ ТА¯ОЗО ЭТАДИ

Давоми 3-бетда

Ж.Р.РАХИМОВНИ ХОРАЗМ 
ВИЛОЯТИ ²ОКИМИ ЛАВОЗИМИГА 

ТАЙИНЛАШ Тª¡РИСИДА

Ўзбекистон Республикаси Президентининг
Ф А Р М О Н И

Шу лаҳзаларда бир қур атрофига 
разм солган киши барчанинг юзу кўзида 
Президентимиз бу сафар бизни қандай 
янгиликлар билан сийлайди, олдимиз-
га қандай вазифалар қўяди, деган нозик 
ҳаяжонни илғайди.

Бу табиий ҳол. Зеро, мамлакатимиз 
раҳбари жойлардаги бунёдкорлик иш-
лари, йирик лойиҳалар ижроси билан 
танишиш, халқ билан юзма-юз учра-
шиш мақсадида қайси  вилоятга борма-
син, албатта, қилинган ишларни халқ 
билан биргаликда муҳокама-таҳлил 
қилади, одамларнинг турмушини фа-
ровон қилиш, иқтисодий ҳолатини юк-
салтириш бўйича йирик лойиҳаларни 
ўртага ташлайди. Шу тарзда сўровлар, 
ҳисоботлар, савол-жавоблар, топши-
риқлар бошланади... 

Давлатимиз раҳбари дастлаб 
 Урганч шаҳрида халқ депутатла-
ри  Хоразм вилояти кенгашининг нав-
батдан ташқари сессиясида иштирок 
этиб, нутқ сўзлади.

— Бугун мана шу қадим ва табар-
рук заминда, муборак Рамазон ойида 
сиз, азиз юртдошларим билан кўри-
шиб турганимдан ғоят мамнунман, 
— деди давлатимиз раҳбари. — Агар 
таҳлил қилсак, Хоразмда кўп нар-
салар ўзгарди. Лекин замон шиддат 
билан ўтяпти, аҳолининг талаби ўсиб 
боряпти. Биз шунга муносиб ҳаракат 
қилишимиз керак. Шунинг учун иши-
мизни танқидий кўриб, катта-катта 
марралар олишимиз керак.

Йиғилиш аввалида Хоразм вилоя-
тидаги ўзгаришлар қайд этиб ўтилди. 
Охирги олти йилда мактабгача таъ-
лим қамрови 22 фоиздан 79 фоизга 
етказилди. 131 та мактаб қурилди 
ва реконструкция қилинди. 580 минг 
аҳоли илк бор марказлашган ичим-
лик суви билан таъминланди.

Вилоятдаги 531 та маҳаллани обод 
қилишга қўшимча 1 триллион сўм, ту-
ман марказлари йўлларини таъмир-
лаш, пиёдалар йўлаги ва ёриткичларга 
50 миллиард сўм ажратилган.

Ўзбекистон Республикаси Конс-
титуциясининг 93-моддаси 15-бан-
ди ва 102-моддасига асосан ҳамда 
халқ депутатлари Хоразм вилоят 

Кенгашининг қарорига мувофиқ 
 Жўрабек Рахимович Рахимов 
 Хоразм вилояти ҳокими лавозимига 
тайинлансин.

Ўзбекистон Республикаси Президенти Шавкат Мирзиёев ҳудудлар ривожи, аҳоли ҳаёти билан 
яқиндан танишиш мақсадида 31 март куни Хоразм вилоятига ташриф буюрди.

Ўзбекистон Республикаси 
             Президенти                        Ш. МИРЗИЁЕВ

Тошкент шаҳри,
2023 йил 31 март

ОРОЛГА ¯АЙТМО¯ДА 
эрка чорло³лар

БУГУННИНГ ГАПИ

Қорақалпоғистон 
Республикаси Вазирлар 
Кенгаши мажлислар зали 
сув қуйгандек жим-жит. 
Бир неча дақиқадан сўнг 
давлатимиз раҳбари 
Шавкат Мирзиёевнинг 
ташрифи доирасида 
Қорақалпоғистонни 
иқтисодий-ижтимоий 
ривожлантириш масалалари 
муҳокамаси бўйича 
йиғилиш бошланади. 
Йиғилиш Кегейли туманида 
бўлади, қолган барча туман 
ва шаҳарлар вакиллари 
видеокузатув орқали 
иштирок этади.

Ўзбекистон Республикаси Президенти 
Матбуот хизмати сурати.

Аҳолини уй-жой билан таъминлаш 
ишлари ҳам жадаллашган. Охирги 
беш йилда 9 минг 500 та хонадонли 
уйлар фойдаланишга топширилган. Бу 
хайрли ишларнинг давоми сифатида 
Урганч шаҳрида Ал-Хоразмий шаҳар-
часи қурилиши бошланди.

Саноат, қишлоқ хўжалиги ва хизмат 
кўрсатишда 1,5 миллиард долларлик 
7 минг лойиҳа доирасида янги корхо-
налар ишга тушди. Бу орқали 50 минг 
янги доимий иш ўринлари яратилиб, 19 
минг оила камбағалликдан чиқарилди.

Ишлаб чиқариш 1,5 бараварга кў-
пайди, саноат экспорти 190 миллион 
долларни ташкил этди. Айниқса, тўқи-
мачилик, автомобилсозлик, озиқ-овқат, 
электротехника ва қурилиш материал-
лари ишлаб чиқариш 2 бараварга ўсди.

Лекин вилоятда иқтисодий имко-
ниятлар бундан ҳам кўплиги, аҳолини 
қийнаётган кўплаб масалалар борлиги 
кўрсатиб ўтилди.

Сессияда ташкилий масала кўрил-
ди. Давлатимиз раҳбари Хоразм вилоя-
ти ҳокими лавозимига Жўрабек Раҳи-
мов номзодини тавсия этди.

Ж.Раҳимов 1981 йилда Хоразм ви-
лоятида туғилган. Меҳнат фаолиятини 
Шовот туманида бошлаб, сўнгги йил-

ларда Боғот ва Қўшкўпир туманлари 
ҳокими лавозимларида ишлаган. У ўт-
ган йилнинг декабридан буён Хоразм 
вилояти ҳокими вазифасини бажариб 
келмоқда.

Давлатимиз раҳбари номзодни ла-
возимга тасдиқлашдан аввал унинг 
режаларини эшитишни таклиф этди. 
Жўрабек Раҳимов вилоятда тадбиркор-
лик, саноат, қишлоқ хўжалигини ривож-
лантириш, аҳолига муносиб турмуш 
шароити яратиш бўйича режаларини 
тақдимот қилди.

Аҳоли бандлигини таъминлаш ва 
даромадини ошириш чораларига би-
ринчи навбатда эътибор қаратилди. 
Президентимиз айтилган таклифларни 
маъқуллаб, улар юзасидан мутасадди-
ларга кўрсатмалар берди.

Оилавий тадбиркорлик дастурлари 
учун берилган 940 миллиард сўмга қў-
шимча 100 миллиард сўм йўналтири-
лиши белгиланди. Янги тадбиркорлик 
субъектларини ташкил қилиш орқали 
57 минг, касаначиликда салоҳияти 
бор 240 та маҳаллада меҳнат қурол-
лари ва жой масаласини ҳал қилиб, 
50 минг, ўзини ўзи банд қилиш орқали 
28 минг аҳоли бандлигини таъминлаш 
мумкинлиги айтилди.

Иккинчи муҳим вазифа — озиқ-овқат 
маҳсулотлари балансини таъминлаш. 
Шу мақсадда “Тошсоқа тизимидаги 
магистрал суғориш каналини тиклаш” 
лойиҳасининг иккинчи босқичи бош-
ланади. Боғот, Шовот ва Янгибозор 
туманларидаги 2 минг гектарда узум, 
олма ва қовун плантациялари, Гурлан 
ва Боғотда агрологистика марказлари 
ташкил этилади. Паррандачилик, чор-
вачилик, сутни қайта ишлаш лойиҳала-
ри амалга оширилади.

Маълумки, ҳар бир туманга камида 
50 миллион доллар инвестиция жалб 
қилиш вазифаси қўйилган. Вилоят ҳо-
кимлигига номзод бунинг эвазига ту-
манларда қандай лойиҳалар мўлжал-
лангани ҳақида ахборот берди.

Давлатимиз раҳбари 14 та йирик са-
ноат лойиҳаси инфратузилмаси учун 
қўшимча 100 миллиард сўм йўнал-
тириш, Урганчда электротехника ва 
фармацевтика саноат парклари таш-
кил қилиш бўйича кўрсатма берди. 20 
миллион доллар инвестиция эвазига 
“Damas” ва “Labo”  автомашиналарини 
ишлаб чиқариш ҳажмини ошириш ва-
зифаси қўйилди. Бу орқали 300 та янги 
иш ўрни яратилади.

Саноат корхоналари ва уй-жойларни 
электр энергияси билан таъминлаш чо-
ра-тадбирлари ҳам белгиланди.

Ижтимоий соҳани ривожлантириш, 
мактаб ва боғчалар барпо этиш, аҳоли-
ни уй-жой ва ичимлик сув билан таъмин-
лаш масалаларига ҳам алоҳида эъти-
бор қаратилди. Президент мактабларда 
санитария ҳолатини яхшилаш, чет тили 
ва касбга ўргатиш хоналарини ташкил 
қилиш ҳамда 12 та IT-парк очиш ташаб-
бусини қўллаб-қувватлади.

Умуман олганда, Хоразмда ижти-
моий муаммоларни ҳал қилишга бу 
йилги давлат дастурларида кўзда ту-
тилган 1,5 триллион сўмга қўшимча 
400 миллиард сўм ажратилиши маъ-
лум қилинди. Бундан ташқари, аграр 
соҳа, ичимлик сув ва тадбиркорлик 
лойиҳаларига қўшимча 475 миллион 
доллар жалб қилиш бўйича топшириқ 
берилди.

Барча чора-тадбирлар орқали 365 
минг аҳолини даромадли меҳнат билан 
таъминлаб, Хоразмни ишсизликдан 
холи ҳудудга айлантириш вазифаси қў-
йилди.

Тақдимотдан сўнг вилоят кенгаши 
депутатлари номзоднинг режалари 
юзасидан ўз фикр-мулоҳазаларини 
билдирди. Ташкилий масала овозга қў-
йилди. Унинг натижаларига кўра, Жўра-
бек Раҳимов Хоразм вилоятининг ҳоки-
ми этиб тасдиқланди.

— Бугун сизлар билан аҳоли ҳаётига 
дахлдор барча масалаларга тўхталиб, 
зарур маблағлар ажратдик, вилоятга 

янги ҳоким тасдиқладик. Эндиги вази-
фа — бутун Хоразм эли ҳоким атрофи-
да жипслашиб, мутасаддилар фидойи 
ва ҳалол бўлиб, бугун айтилган режа 
ва ташаббусларни ҳаётга, аҳоли тур-
муш тарзига кўчириши керак, — деди 
 Шавкат Мирзиёев сессия сўнгида.

Шундан сўнг давлатимиз раҳба-
ри Дастурий маҳсулотлар ва ахборот 
технологиялари технологик паркининг 
 Хоразм филиалини бориб кўрди.

15 миллиард сўмдан зиёд маблағ 
эвазига барпо этилган ушбу марказ йи-
лига 4 минг 500 нафар ёшни ахборот 
технологиялари йўналишида ўқитиш ва 
IT хизматлар кўрсатиш қувватига эга. 
Бу ёшларнинг замонавий мутахассис-
ликларни  эгаллаб, ўз йўлини топишида 
муҳим омил бўлмоқда. Хусусан, ушбу 
мажмуада ҳам 250 нафар йигит-қиз иш 
билан таъминланган.

Президентимизга IT-паркда амалга 
оширилаётган ишлар, истиқболдаги ре-
жалар ҳақида маълумот берилди.

Бу ерда ўқув машғулотларини таш-
кил этиш ҳамда IT хизматларини экс-
порт қилиш учун барча зарур шароит-
лар яратилган. Мақсадлар ҳам шунга 
яраша, жорий йилда экспорт ҳажмини 
3 миллион долларга етказиш кўзда ту-
тилган.

Шу ернинг ўзида IT-парк резидентла-
ри, ахборот технологиялари соҳасида 
фаолият олиб бораётган ёшлар билан 
мулоқот бўлди. Улар ўзларининг фао-
лиятлари ҳақида сўзлаб берди.

Давлатимиз раҳбари ёшларнинг 
фикрларини эшитиб, таклифларини 
қўллаб-қувватлаш бўйича мутасадди-
ларга кўрсатмалар берди.

Президентимиз Хоразм вилоятида-
ги “Янгибозор текстиль агрокластер” 
масъулияти чекланган жамиятининг тў-
қимачилик корхонаси фаолияти билан 
танишди.

Қиймати 13 миллиард сўмдан зиёд 
бўлган мазкур лойиҳа доирасида хо-
риждан замонавий ускуналар келтириб 
ўрнатилган. Йилига 5 миллион дона 
тайёр трикотаж маҳсулотлари ишлаб 
чиқариш қуввати яратилган. Товарлар-
нинг 65 фоизини экспортга йўналтириш 
мўлжалланган.

Бугунги кунда бу ерда 500 га яқин хо-
тин-қизлар ишламоқда.

Шавкат Мирзиёев корхонадаги иш 
жараёни билан танишиш асносида 
улар билан суҳбатлашди. Хотин-қизлар 
чекка туманларга ҳам саноат кириб ке-
лаётгани, ўз уйи яқинида шундай замо-
навий корхонада ишлаётганидан мам-
нунлигини айтди.

Шу ерда Хоразм вилоятидаги 6 та 
янги корхонани ишга тушириш маро-
сими бўлди. Улар — Урганч шаҳридаги 
“Эко Оби ҳаёт” корхонаси томонидан 

гипсокартон маҳсулотлари, Урганч ту-
манидаги “Закиров” хусусий корхонаси 
томонидан бурама мих, Хива гилами 
комбинатининг иккинчи босқичи, Боғот 
туманидаги “Коба текс” корхонаси то-
монидан тайёр газлама, Урганч тумани-
даги “Хорезм Солт Бизнес” корхонаси 
томонидан техник тузлар, Хонқа тума-
нидаги “Хорезмтекс Фейшн” корхонаси 
томонидан  тикув-трикотаж маҳсулот-
лари ишлаб чиқариш лойиҳаларидир. 
Ушбу корхоналар вакиллари видеоало-
қа орқали мажмуалар салоҳияти ҳақи-
да ахборот берди.

Президент Шавкат Мирзиёев рамзий 
тугмани босиб, ушбу янги корхоналар-
ни ишга туширди.

Давлатимиз раҳбари Янгибозор ту-
манидаги “Хоразм фахри” уруғчилик 
кластери даласида ҳам бўлди.

Бу кластернинг умумий ер майдони 
286 гектар. Шундан 147 гектарида ғал-
ла, 122 гектарида пахта етиштирилмоқ-
да. 45 киши доимий иш билан таъмин-
ланган.

Давлатимиз раҳбари экинлар риво-
жини кўздан кечирди. Ғалла ва ғўзанинг 
нави, мевали дарахтлар ҳосилдорлиги 
билан қизиқди.

Маълумки, Хоразм сув тақчил ҳудуд 
саналади. Шунинг учун деҳқончиликда 
сув тежовчи технологиялардан фойда-
ланишга ҳаракат қилинмоқда. Ғалла 
майдонининг бир қисмида ёмғирлатиб 
суғориш, олма кўчатлари қадалган янги 
боғ ораларига эса сабзи, пиёз, шолғом 
каби қишлоқ хўжалиги экинлари экиш 
йўлга қўйилган.

Президент бундай омилкорликни 
бошқаларга ҳам ўргатиш кераклигини 
таъкидлади.

Мамлакатимизда ғалладан бўшаган 
майдонлар такрорий экин экиш учун 
ишсиз аҳолига бўлиб берилмоқда. “Хо-
разм фахри” уруғчилик кластерида ҳам 
80 нафар аҳолига 30 сотихдан сабза-
вот экиш учун ер берилган. Бу йил яна 
26 нафар кишига ер ажратилиши кўзда 
тутилган.

Президент шу ерда қишлоқ хўжали-
ги ходимлари, фермер ва деҳқон хўжа-
ликлари вакиллари билан суҳбатлаш-
ди. Хоразмнинг тупроғига мос экинлар 
етиштириш, қишлоқ хўжалигини са-
ноатлаштириш муҳимлиги қайд этилди.

Шу билан Ўзбекистон Респуб-
ликаси  Президенти Шавкат Мирзиёев-
нинг Хоразм вилоятига ташрифи якун-
ланди.

Зиёдулла ЖОНИБЕКОВ,
Икром АВВАЛБОЕВ,

Аҳмаджон ШОКИРОВ,
ЎзА мухбирлари

рақамлаштириш

Замонавий кадастр тизими: 
ЭНДИ ²АР ¯АРИЧ ЕРНИНГ 

АНИ¯ ТА²ЛИЛИ ВА ²ИСОБИ БªЛАДИ 
4-бетга қаранг.

Ўтган йил сарҳисобига назар ташласак, 2022 йил якуни билан 
амалдаги нархларда 1 триллион 242,9 миллиард сўмлик маҳсулот 
ишлаб чиқарилиб, режа кўрсаткичи 119,4 фоизга бажарилди. 
Саноат маҳсулоти ҳажми 2021 йилда 600,2 миллиард сўмни 
ташкил этганини инобатга олсак, 2022 йилдаги кўрсаткич унга 
нисбатан 2 карра юқори бўлгани кўринади.

Тараққиёт манзиллари 

ДУНЁНИНГ 18 ДАВЛАТИГА 
ЭКСПОРТ АМАЛИЁТИ

2007 йил 17 декабрдаги  “Деҳқонобод 
калий ўғитлари заводи қурилишини 
жадаллаштириш чора-тадбирлари тўғ-
рисида”ги Президент қарорига асосан, 
хорижлик ҳамкорлар иштирокида за-
вод қурилишига старт берилди. Йирик 
лойиҳани ишга тушириш мақсадида 
олиб борилган жараёнлар натижасида 
Тепақўтон кони яқинида, яъни Бешбу-
лоқ қишлоғи ҳудудида янги завод қад 
ростлади.

Кенг кўламли бунёдкорлик ишлари 
якунига етказилгач, 2010 йилга келиб 
мазкур заводда ишлаётганлар сони 
1321 кишига етди. 

Бу даврда Марказий Осиёда ягона 
ҳисобланувчи йирик саноат корхона-
сининг ишга туширилиши натижасида 
ушбу турдаги маҳсулотнинг хорижий 
давлатлардан импорт қилинишига бар-
ҳам берилди. Шунингдек, Ўзбекистон 
қишлоқ хўжалиги ривожи учун ғоятда 
муҳим уч асосий — фосфорли, азотли 
ва калийли минерал ўғитлар ишлаб чи-
қариш салоҳиятига эга дунёнинг саноқ-
ли давлатлари қаторидан жой олди. 

Де³¿онобод калий заводи:

ЁШЛАР ²А¯-²У¯У¯И ВА МАНФААТИ

янги таҳрирдаги Асосий қонунимизни 
бемалол умумхалқ Конституцияси ёхуд 
халқчил Конституция, деб аташ мумкин. 
Унда ёшлар масаласига алоҳида эъти-
бор қаратилмоқда. Бу, албатта, бежиз 
эмас. Чунки мамлакатимиз аҳолисининг 
18 миллиондан ортиғини ёшлар ташкил 
этади. 

Янги таҳрирдаги Конституциянинг 
XIV боби “Оила, болалар ва ёшлар”, деб 

30 апрель – Ўзбекистон Республикаси референдуми куни

¿ай даражада кафолатланяпти?

Мамлакатимизда кейинги йилларда барча жабҳада амалга 
оширилаётган кенг кўламли, чуқур ва шиддатли ўзгариш 
ва янгиланишлар амалдаги қонунчилик, хусусан, Асосий 
қонунимизни ҳам қайта кўриб чиқиш, уни янги даврга мос, 
тараққиётга кенг йўл очиб берадиган, ислоҳотларни қўллаб-
қувватлайдиган, бир сўз билан айтганда, ҳуқуқий асос 
бўла оладиган даражага етказишни тақозо этди. Шу боис, 
Конституциямизга ўзгартиш ва қўшимчалар киритиш жараёнини 
том маънода янги давр, Янги Ўзбекистон талаби, эҳтиёжи ва 
зарурати сифатида юзага келди, деб айтиш мумкин.

Севара МАҲМУДОВА,
Олий Мажлис Сенати ҳузуридаги
Ёшлар парламенти раиси ўринбосари

аталади. Мазкур бобнинг 79-моддаси 
бевосита ёшларга бағишланган бўлиб, 
унда “Давлат ёшларнинг интеллектуал, 
ижодий, жисмоний ва ахлоқий жиҳатдан 
шаклланиши ҳамда ривожланиши учун, 
уларнинг таълим олишга, соғлиғини 
сақлашга, уй-жойга, ишга жойлашишга, 
бандлик ва дам олишга бўлган ҳуқуқла-
рини амалга ошириш учун шарт-шароит-
лар яратади”, дейилган.

Кўриб турганимиздек, ёшларнинг 
шахсий, сиёсий, иқтисодий, ижтимоий, 
маданий, экологик ҳуқуқларини ҳи-
моя қилиш, жамият ва давлат ҳаётида 

фаол иштирок этиши, ўз ҳақ-ҳуқуқлари-
ни амалга ошириши учун шарт-шароит 
яратиш, уларга маънавий, интеллек-
туал, ижодий, жисмоний ва ахлоқий жи-
ҳатдан ривожланишига шароит яратиш 
ҳамда бандлигини таъминлаш мажбу-
риятини давлат ўз зиммасига олмоқ-
да. Бу эса ёшларимизга рағбат бериш 
баробарида, ҳаётда ўз салоҳиятини 
тўлақонли намоён этишига имконият 
яратади.

Яна бир эътиборли жиҳат шундан 
иборатки, янги таҳрирдаги Консти-
туцияда ёшларнинг танлов асосида 
бепул олий таълим олиши ҳам кафо-
латланмоқда. Очиқ айтиш керак, сўнг-
ги ўн йилда ёшларнинг давлат гранти 
асосида бепул таълим олиши салмоғи 
анча камайган эди. Айни пайтда дав-
лат гранти асосидаги квоталар сони 
икки баробар кўпайиб, 40 мингга ет-
казилди. Бунинг натижасида ёшлар-
да, аввало, билим олишга қизиқиш ва 
иштиёқ ошади. Илмли йигит-қизлар 
кўпайишига замин ҳозирланади, улар 
ўз иқтидорини намоён этишига шароит 
вужудга келади.

Олий Мажлис палаталари шу йил-
нинг 30 апрель куни “Ўзбекистон Рес-
публикаси Конституцияси тўғрисида”ги 
Конституциявий қонун лойиҳаси бўйича 
референдум ўтказиш тўғрисида қарор 
қабул қилди. Бу, албатта, мамлакатимиз 
ижтимоий-сиёсий ҳаётидаги муҳим во-
қеадир. Шу боис, у барчамиздан, айниқ-
са, ёшлардан фаоллик ва уюшқоқлик-
ни талаб этади. Ушбу жараёнда Олий 
Мажлис Сенати ҳузуридаги Ёшлар пар-
ламенти  аъзолари ҳам кузатувчи эмас, 
балки фаол иштирокчи бўлиши мақсадга 
мувофиқ.

Айни пайтда Ёшлар парламенти ол-
дида бир қатор муҳим вазифалар туриб-
ди. Жумладан, жамиятимизнинг ёшлар 
қатламига Конституциявий қонун лойи-
ҳаси ҳамда референдумнинг зарурати, 
мазмун-моҳиятини кенг тушунтириш, 
тарғиб ва ташвиқ қилиш лозим.

Олий Мажлис Сенати ҳузуридаги Ёш-
лар парламенти айни пайтда бу борада 
бир қанча амалий тадбирларни амалга 
оширишни режалаштирмоқда. Барча 
саъй-ҳаракатларимиз конституциявий 
ислоҳотларни қўллаб-қувватлаш, бўлғу-
си референдумда ёшларимизнинг фаол 
ва уюшқоқлик билан иштирок этишига 
қаратилган.

Конституциявий қонун лойиҳасини 
 тайёрлаш жараёни бир неча босқичда 
ташкил этилди. Уни шакллантириш ва 
тайёрлашда БМТ, ЕХҲТ, ШҲТ, ЕИ, Туркий 
давлатлар ташкилоти ва бошқа халқаро 
тузилмалар томонидан қабул қилинган 
400 дан зиёд халқаро ҳужжат, 190 га 
яқин мамлакат Конституцияси пухта ўр-
ганилди ва таҳлил қилинди.  Ўзбекистон 
Республикаси Конституциясига ўзгарти-
ришлар киритиш бўйича таклифларни 
шакллантириш ва ташкилий чора-тад-
бирларни амалга ошириш юзасидан 
Конституциявий комиссия тузилиб, фу-
қаролардан таклифлар олинди. Мазкур 
комиссия таклифларни ўрганиб чиққани-
дан сўнг Конституциявий қонун лойиҳаси 
шакллантирилиб, умумхалқ муҳокама-
сига қўйилди. Бундан ташқари, лойиҳа 
бир неча бор турли даражада муҳокама 
қилинди, 10 га яқин халқаро экспертиза-
дан ўтказилиб, хорижлик мутахассислар 
томонидан қўллаб-қувватланди. 

Маълумотларга қараганда, Конститу-
циявий қонун лойиҳаси юзасидан бугун-
га қадар 220 мингдан ортиқ таклиф келиб 
тушган. Қувонарлиси, уларнинг 60 фоиз-
дан ортиғи бевосита ёшлар томонидан 
берилган. Таклифларнинг ҳар тўрттадан 
биттаси лойиҳадан жой олган. Шу боис, 

Юртимиз тупроғи олтинга тенг. Табиий бойликлару 
қимматбаҳо маъданли конлар мамлакатимизнинг 
ҳар бир ҳудудида мавжуд. Хусусан, Деҳқонобод тумани 
кенгликларидаги калий кони ҳам ўзига хос ноёб бойлик 
ҳисобланади. Бугун бу маҳсулотга дунё бозорида талаб юқори. 
Ҳозирда Ўрта Осиёда ягона саналган “Деҳқонобод калий 
заводи” акциядорлик жамияти йилига катта миқдордаги 
маҳсулотни қайта ишлаб, нафақат ички, шунингдек, дунё 
бозорига ҳам чиқармоқда.

Икки баробар юқори ўсиш

Дастлабки йилларда заводда мингдан 
ортиқ одамнинг бандлиги таъминланган 
бўлса, кейинги йилларда олиб борилган 
ислоҳотлар самарасида улар сафи икки 
мингдан ошди. Шунингдек, ишлаб чиқа-
риш ҳажми ҳам юқорилади.

— Заводимизда бугун уч навбатда 
иш ташкил этилган. Кон ва ишлаб чиқа-
риш цехларимизда узлуксизлик таъмин-
ланган, — дейди “Деҳқонобод калий за-
води” акциядорлик жамияти бошқарув 
раиси Раҳмат Ўсаров. — Заводимизда 
2010 йил август ойида маҳсулот олина 
бошланган. Маълумки, бу даврга қадар 
юртимиз кимё саноат тармоқларида фа-
қатгина азот ва фосфор ўғитлари ишлаб 
чиқарилган. Яъни биламизки, қишлоқ 
хўжалиги маҳсулотларини етиштириш-
да учта асосий элемент — азот, фос-
фор ва калий зарур бўлади. 2010 йилга 
келиб, учта ўғит ишлаб чиқариш бўйича 
ҳам мустақил заводларимизга эга бўл-
дик. Бу ҳолат дунёнинг камдан-кам дав-
латларида учрайди. 

Эътибор қаратадиган бўлсак, завод 
бунёд этилгунга қадар ҳар йили ўртача 
60-70 минг тонна калий ўғити юртимизга 
четдан импорт қилинган. Корхона ишга 
туширилгач, биринчи босқичда йили-
га 200 минг тонна маҳсулот тайёрлана 
бошланди. Орадан бир оз вақт ўтиб, 
қувватларни ошириш борасида таклиф 
ўртага ташланди. Ўрганишлар натижа-
сига кўра, иккинчи босқични ишга туши-
риш ҳаракати бошланди. Шундан сўнг 
қўшимча қайта ишлаш фабрикаси 2014 
йилнинг декабрь ойида фойдаланишга 
топширилди. Пировардида, йиллик иш-
лаб чиқариш ҳажмини 400 минг тоннага 
етказиш имконини берди.

Ҳозирда заводда қайта ишланган 
калий хлорид маҳсулоти нафақат ички 
бозорни таъминлаб келмоқда, балки 
Жанубий Корея, Эрон, Тожикистон, Япо-
ния, Польша, Хитой, Вьетнам, Литва, 
Малайзия, Индонезия, Латвия, Туркия, 
Греция, Швейцария, Марокко, Филип-
пин, Таиланд каби 18 давлатга экспорт 
қилинмоқда. 

Ўтган йил сарҳисобига назар таш-
ласак, 2022 йил якуни билан амалдаги 
нархларда 1 триллион 242,9 миллиард 
сўмлик маҳсулот ишлаб чиқарилиб, 
режа кўрсаткичи 119,4 фоизга бажа-
рилди. Саноат маҳсулоти ҳажми 2021 
йилда 600,2 миллиард сўмни ташкил 
этганини инобатга олсак, 2022 йилдаги 
кўрсаткич унга нисбатан 2 карра юқори 
бўлгани кўринади.

Йил якунлари билан 145,3 минг тон-
на — 74,1 миллион доллар қийматида-
ги маҳсулот экспорт қилинди. Экспорт 
ҳажми ўтган йилнинг шу даврига нисба-
тан 1,5 баробар ошди.

Шунингдек, ўтган йили маҳаллий-
лаштириш дастури доирасида 19,1 тон-
на суюқ парафин ишлаб чиқарилди. 

Жорий йилда физик ҳолда 380 (соф 
ҳолда 228) минг тонна, 1 159,9 миллиард 
сўмлик калийли минерал ўғитлар ишлаб 
чиқарилиши режалаштирилган. Шундан 
280 минг тоннаси, яъни 89,6 миллион 
долларлик маҳсулот экспорт қилинади. 
120 минг тонна маҳсулот биржа савдо-
лари орқали маҳаллий истеъмолчиларга 
етказиб берилади.

Истиқболли лойиҳалар 
ишга туширилади

Шу йил бошиданоқ мажмуада янги 
лойиҳаларни ишга тушириш мақса-
дида ҳаракатлар бошлаб юборилган. 
Хусусан, кондан қазиб олинган руда 
заводга келтириб, қайта ишланади ва 
ундан ажратиб олинган калий маҳсу-
лот сифатида савдога йўналтирилади. 
Яъни ўртача бир тонна рудадан 240-
250 килограммгача калий олинадиган 
бўлса, демак 750-760 килограмми чи-
қитга чиқарилади. Айни кунларда эса 
завод маъмурияти мазкур чиқиндини 
қайта ишлаб, фойдали маҳсулотга 
айлантириш борасида бир қатор ўрга-
нишлар олиб бормоқда. Бу борада му-
тахассислар жалб этилган.

— Бугунги тезкор даврда томоша-
бин бўлиб ўтириш бепарволикдан 
бошқа нарса эмас, — дейди заводнинг 
ишлаб чиқариш бўлими етакчи мута-
хассиси, муҳандис-технолог Мирзоҳид 
Соатов. — Замонга қараб ҳамнафас 
яшаш зарур. Шу боис, юртимизда олиб 
борилаётган катта ўзгаришлардан ил-
ҳом олиб, биз ҳам ўз корхонамизда 
янгиланишлар сари дадил одимламоқ-
дамиз. 2023 йил учун инновация йўна-
лишида янги турдаги — терпен мойи, 
бирламчи амин, тоза натрий хлорид, 
гептан каби маҳсулотларни ишлаб 

 чиқариш бўйича тажриба-синов ишла-
ри олиб борилмоқда. Бу эса келгусида 
заводимиз тармоғи кенгайишига замин 
яратиши билан бирга, даромад ман-
баини оширишга хизмат қилади. 

“Конда ишлаш  
мен учун фахр”

Бугун акциядорлик жамиятида иш-
ловчиларнинг асосий қисмини маҳал-
лий, яъни Деҳқонобод тумани аҳолиси 
ташкил этади. Ҳозирда улар оддий иш-
чидан тортиб, асосий бошқарув аппара-
тидаги ходимлар меҳнати ҳеч бир хо-
рижлик мутахассисдан кам эмаслигини 
амалда кўрсатмоқда. 

Фарҳод Мўминов завод яқинидаги 
Бешбулоқ қишлоғида туғилган. Бола-
лигидан техникага қизиқиши юқорилиги 
боис, шу йўналишда иш олиб боришга 
иштиёқи баланд эди.

— Кон очилгач, шу ерга ишга қабул 
қилишди, — дейди у. — Бу ерда табиий 
бойликлар борлиги хаёлимизга ҳам 
келмаганди. Мана, энди шу бойликлар-
ни қазиб чиқаришда ўзим ҳам иштирок 
этяпман. Конда комбайн бошқараман. 
Ер ости бойликларини кўриб, кўз қув-
найди. Ҳозир камида ўн километр ич-
карида руда қазиш ишларини олиб 
 боряпмиз. Ишимни ёқтирганим боис, 
доим конга интиламан. Кон ишчилари 
учун барча шароитлар яратилган. Иссиқ 
овқат, етарли маош билан таъминлаш-
моқда. Бундан ташқари, маданий ҳор-
диқ чиқариш учун ҳам керакли шароит-
лар яратилган. 

Ҳудудда завод қурилиши фаровон-
ликка асос бўлди. Қишлоғимиз обод 
бўлиб, йўлларимиз таъмирланди. Бир 
қанча янги иншоотлар барпо этилди. 
Энг асосийси, қишлоқ аҳолисининг 

бандлиги таъминланди. Одамларнинг 
яшаш тарзида ижобий ўзгаришлар со-
дир бўлди. Албатта, ислоҳотлар сама-
раси бугун амалда ўз таъсирини кўрсат-
моқда. 

Дарҳақиқат, саноат корхонасининг 
иш бошлаши ҳудуддаги ҳар бир оилага 
тўкинлик олиб кирмоқда. Мисол учун, 
ҳозир заводда 2046 нафар ишчи-ходим 
фаолият юритаётган бўлса, шуларнинг 
245 нафарини хотин-қизлар ташкил 
этади. Шунингдек, қўшимча тарзда иж-
тимоий аҳволи оғир бўлган 18 нафар хо-
тин-қиз заводнинг тикув бўлимига ишга 
қабул қилинган. Бу ерда аёллар, асо-
сан, ётоқхона чойшаблари ва қўлқоплар 
тикиб, даромад олмоқда. 

— Корхонамиз маъмурияти та-
шаббуси билан икки йилдан бери шу 
яқин атрофдаги имконияти чекланган 
хотин-қизларнинг ҳам бандлиги таъ-
минланди, — дейди жамиятнинг хо-
тин-қизлар ташкилоти раиси Мухтасар 
Каримова. — Улар уйда туриб, керак-
ли иш буюмларини тикиб беряпти. Бу 
эса ўз-ўзини банд қилиш билан бирга, 
оиласи даромадига муносиб ҳисса қў-
шишга сабаб бўлмоқда. 

Ёшлар учун имконият кенг 

Саноат корхонасида фаолият олиб 
бораётганларнинг аксариятини ёшлар 
ташкил этади. Қарши муҳандислик иқ-
тисодиёт институтида таълим олган 
Шерзод Шеров 25 ёшда. Талабалик 
даврида корхонада амалиёт ўтагани 
боис, шу ерда ишлаш истаги пайдо 
бўлганди. Ўқишни тамомлаб, заводга 
келди. Мутахассисларнинг синовидан 
яхши ўтган Шерзод қисқа вақтда кўп-
чиликка намуна бўлди. Ҳозир бу ерда 
етакчи-ҳисобчи вазифасида фаолият 
олиб бормоқда. Тўртта хорижий тилни 
яхши билиши чет эллик ҳамкорлар би-
лан мулоқот олиб боришида айни муд-
дао бўлмоқда.

— Ишимиз, асосан, ҳисоб-китоб би-
лан боғлиқ, — дейди Ш.Шеров. — Шу 
боис, ўз соҳам устида доим изланиш-
да, билим олишда тўхтаб қолмайман. 
Ишимизда адашиш бўлмаслиги лозим. 
Катта корхонадан доимий равишда кўп 
миқдорда маҳсулот сотувга чиқарила-
ди. Талабалик вақтимда амалиётни 
шу ерда ўтказганим ишни тез ўрганиб 
олишимда қўл келди. Бу ерда мен каби 
тенгдошларим кўпчиликни ташкил қила-
ди. Асосийси, мажмуада ёшларга кенг 
имкониятлар берилган.

Хорижий инвестор 
жалб этилади  

   
Бугунги кунда Вазирлар Маҳкамаси-

нинг тегишли қарорига асосан, Халқаро 
молия корпорациясининг тавсияларига 
кўра, “Деҳқонобод калий заводи” АЖ 
устав капиталидаги “Ўзкимёсаноат” АЖ 
улушини савдога чиқариш бўйича “Йўл 
харитаси” ишлаб чиқилган.

Корхонага хорижий инвесторлар-
нинг жалб қилиниши келгусида бир 
қатор янгилик ва имкониятлар туғди-
риши эса мутахассислар томонидан 
таъкидланмоқда. Жумладан, маҳсулот 
ишлаб чиқаришни диверсификация қи-
либ, қўшимча маҳсулотлар ишлаб чи-
қарилади. Янги технологиялар жорий 
қилинади. Асосийси, захираси юз йил-
дан ортиқ муддатга етиши аниқланган 
табиий ер ости бойлигимиз юртимиз 
иқтисодиётини ривожлантиришда му-
ҳим омил бўлмоқда. 

Акбар РАҲМОНОВ,
“Янги Ўзбекистон” мухбири

Бугуннинг гапи

Бу галги мулоқот аввалгиларидан бошқа-
чароқ бошланди. Тадбир аввалида 6 та янги 
корхонани ишга тушириш маросими бўлди. 
Беруний туманидаги “Беруний буғдой кластер” 
ҳамда “Райҳон аппарел”, Қораўзак туманида-
ги “Қорақалпоқ цемент” заводининг 3-босқичи, 
Қўнғирот туманидаги “ККРаси кемикал”, Нукус 
шаҳридаги “Азимут ҳотел”, Тўрткўл туманидаги 
“Хозагро” вакиллари видеоалоқа орқали маж-
муалар салоҳияти ҳақида ахборот берди. Бу 
корхоналарда жами 1100 та доимий иш ўрни 
яратилади, улар орқали ишлаб чиқаришга 300 
миллиард сўм, экспортга 20 миллион доллар 
қўшилади.

Президентимиз рамзий тугмани босди, янги 
корхоналар ишга тушди, қарсаклар янгради. 

Қарсаклар янграётганда Шавкат Мирзиёев-
нинг 2019 йил 20 август куни Қорақалпоғистонга 
ташрифи чоғида айтган бир сўзи эсимга тушди. 

— Мен сизлар билан учрашганда, — деган 
эди ўшанда давлатимиз раҳбари, — сизнинг 
қизғин қарсакларингизни эмас, кўзларингиздаги 
қувончни кўриш учун келаман. Сабаби, тарих-
дан яхши маълум, қорақалпоқ халқи тарихда 
ҳамма вақт қайғу-алам, оғир дард билан кун ке-
чирган.

Президент бекорга айтган эмасди бу сўзлар-
ни. Қорақалпоқ халқи ўтмишини яхши билган, 
дарду ташвишларини дил-дилидан ҳис қилган 
одам айтиши мумкин эди бундай гапларни. 
Илло, ҳар бир халқнинг узун тарихи, босиб ўт-
ган йўли, бошидан кечирган иссиқ-совуқ кунла-
ри бор. Тўфону бўронлар гирдобида тобланиб, 
чиниқмаган элат ҳам, миллат ҳам йўқ бу дунёйи 
дунда. Аммо ҳеч ким қорақалпоқчалик аччиқ из-
ғиринларга дуч келмаган бўлса керак. 

Кечмиши милоддан аввалги асрларга бориб 
тақалгувчи бу халқ халқ бўлиб шакллангандан 
бошлаб қайғули дамларга юзма-юз келаверди: 
зўравонлар қутқусига учради, бир манзилда 
қўним тополмади, “кўча-кўч”, “қоча-қоч” дейил-
миш таҳликалар остида умргузаронлик қилиш-
га мажбур бўлди. Орол бўйларида балиқчилик, 
чорвачилик билан тинчгина яшаб юрган, илк 
манбаларда “қора бўркли”, мўғуллар истилоси 
даврида “қавми кулоҳи сияҳ” деб аталган қора-
қалпоқларни Чингиз лашкарлари Рус чўлларига 
ҳайдади.

Замон хўрликларини қорақалпоқнинг улуғ 
шоири Бердақ бундай ифодалайди:

Золимлар тингламас фақирнинг зорин,
Улар ўйлар ўз фойдасин, ўз корин,
Ҳеч қачон золимлар қўлдаги борин —
Эп кўрмаслар бор бўлса-да, халқ учун.

Бир муддат Киев Руси даштлари, Волга-Урал 
оралиқлари, кейин Иртиш соҳиллари омонат 
бошпана бўлди қорақалпоқларга. Ундан ке-
йин Сариқамиш, Ўзбўй, Сайҳун бўйларида кун 
кечирган халқ, ниҳоят, ер юзининг ярмини ай-
ланиб-айланиб, XVIII аср ўрталарида, не-не 
машаққатлар билан яна Жайҳун соҳилларига 
қайтиб келди. Келди ота маконига. Бироқ кўч-
кўчлар бўронида неча минглаб ўғил-қизидан 
бевақт айрилган “қора бўркли”ларнинг мангла-
йига осойишта дамлар ҳали ёзилмаган экан: 
яна қув-қувлар, ҳайда-ҳайдалар, урушлар, қон 
тўкишлар... Гапирсанг тилинг, гапирмасанг ди-
линг куяди. Чор Россияси истилоси ва шўролар 
замонида гоҳ Россия, гоҳ Қозоғистон таркибига 
ўтказиб-қайтарилган “қавми кулоҳи сияҳ”лар, 
ниҳоят, Ўзбекистон билан бир давлат, бир мам-
лакат мақомига эга бўлгандан кейингина азалий 
орзуларига етди.

Мамлакатимиз мустақилликка эришгандан 
сўнг ҳақ ўз ўзанига қайтди. Айниқса, кейинги 
5-6 йил ичидаги ўзгаришлар, қурилаётган бир-
биридан кўркам уйлар, маданият-маърифат 
кошоналари, спорт мажмуалари, заводлар, 
фабрикалар, кўчалар, кўприклар, хиёбонлар, 
боғлар...

Ҳозир қарсаклар жаранглаб турган ушбу да-
қиқаларда, давлатимиз раҳбари қарсаклардан 
эмас, қорақалпоғистонликларнинг чеҳраю кўз-
ларида ўзи орзу қилган қувонч ёлқинларини кў-
раётганидан бахтиёр экани сезилиб тургандек 
эди, назаримда. Ахир, бундай муборак кунлар-
га етиб келиш осон бўлдими?! Неча марталаб 
ташриф буюрди қорақалпоқ ўлкасига. Ана шу 
ташрифлар туфайли қорақалпоқ диёрининг энг 

олис овулларига янги ҳаёт кириб борди. Бирги-
на Оролни, Мўйноқни бир нафас кўз олдингизга 
келтиринг. Қанчалар мушкул ва аянчли эди бу 
ерлардаги манзара. Аэропорт тугул, ёлғизоёқ 
йўллар ҳам кўмилиб, йўқ бўлиб кетган Мўйноққа 
Тошкентдан кўтарилган биринчи рақамли борт, 
яъни Президент ўтирган самолёт 2022 йил 23 
февраль куни келиб қўнди. Унгача Президен-
тимизнинг ўзи икки марта — 2018 ва 2019 йил-
ларда Мўйноққа борган, мўйноқлик ёшуллилар, 
маҳалла раислари, ёшлар билан учрашган, суҳ-
батлашган, маслаҳатлашган ва ўшанда “Мада-
ният Оролдан бошланади”, деган ғояни илгари 
сурган эди. Ташриф чоғи Шавкат Мирзиёевнинг 
ўзи Орол денгизининг қуриган жойига бориб, ва-
зиятни кўрди.

Бир пайтлар минг-минглаб одамлар фаро-
вон ҳаёт кечирган, тонналаб балиқлар овлан-
ган, денгиз ва унга туташ дарёю яйловларда 
қўй-қўзилар ўтлаб юрган, қушлар сайроғи, ёш-
ялангларнинг куй-қўшиқлари жаранглаб тур-
ган манзилнинг бундай абгор аҳволини кўриш, 
унинг келажагини тасаввур қилиш қанчалар 
мушкул. 

Президентимиз аҳволни теран баҳолаб, бу 
даҳшатли муаммони оқилона ҳал қилишни ўй-
лади. Албатта, шу пайтгача ҳам мазкур фо-
жиани тузатишга оид халқаро режалар, илмий 
стратегиялар, турли-туман жамғармалар бор 
эди. Оролни қутқариш ташкилотлари фаолияти 
тўхтаган эмас, фақат натижа йўқ эди. Прези-
дент янги стратегия таклиф қилди. Муаммони 
ҳал қилиш учун Оролнинг қуриб қолган қисмига 
ўсимлик экиб, тузли, заҳарли тўзонни тўхтатиб, 
унинг ўрнига яшил иқтисодиётни ташкил этиш-
ни илмий асослаб берди. Жаҳон ҳамжамияти 
бу фикрни инсоният тарихидаги донишмандлик-
нинг яна бир ютуғи сифатида баҳолади.

Давлатимиз раҳбари ташаббуси билан 
Оролбўйини одамларга ризқ улашадиган, иш 
ва даромад манбаи бўладиган маконга айлан-
тириш бошланди. Қорақалпоғистон туманлари 
муайян вилоятларга бириктирилди. Ўзбекистон 
оёққа қалқди, Ўзбекистон Орол бўйларини обод 
қилишга астойдил бел боғлади. Аввало, атроф-
ни, ҳавони тозалаш, денгизнинг қуриган тубидан 
кўтарилаётган миллион-миллион тонна чанг ва 
заҳарли тузларни камайтириш мақсадида шўрга 
чидамли ўсимликлар экишга киришилди. Эл би-
рикса, тоғни талқон, чўлни бўстон қилади. Орол 
соҳилларида ҳаёт қайнади, минглаб одамлар 
бел, кетмон кўтардилар, юзлаб трактор гурил-
лаб ер ҳайдади, самолётлар осмондан уруғ 
сепди. Аввалги 40 йиллар давомида Оролнинг 
қуриган тубига бор-йўғи 400 минг гектар саксо-
вул экилган бўлса, ана-мана дегунча денгизнинг 
суви қуриган 2 миллион гектардан ортиқ қисми-
га саксовул, қорабўроқ, қандим, черкез каби чўл 
ўсимликлари экилиб, тўқайзор барпо этилди. 

Президент бу орада БМТ Бош Ассамблеяси 
сессияларида сўзга чиқди, халқаро саммитларда 
муҳим таклифларни илгари сурди. Дунё  аҳлини 

яна ва яна Орол фожиаси ва унинг олдини олиш-
га қаратди. Шу тарзда Орол муаммосига қарши 
курашда дунёдаги барча давлатлар бирлигини 
ташкил қилган Траст фондга асос солинди. Халқ-
нинг йўқолиб бораётган умидлари тикланди. 
Президентимизнинг яна бир ташаббуси билан 
Орол бўйининг флора ва фаунасини яхшилаш 
бўйича миллий дастур ишлаб чиқилди. 

Республиканинг бошқа туманларида ҳам иш-
лар бир нафас бўлса-да, тўхтаган эмас. Бухоро 
вилояти тадбиркорлари Хўжайли, хоразмликлар 
Шуманай, самарқандликлар Нукус, сирдарёлик-
лар Қонликўл туманларида боғлар, узумзорлар, 
ихчам иссиқхоналар ташкил қилди. Қолган ту-
манларда ундан-да салмоқли лойиҳалар бажа-
рилди. Жумладан, қорамол, қўй ва эчки кўпай-
тириш, парранда, қуёнчилик ва асаларичиликни 
ривожлантириш изга тушди. Бунинг учун хона-
донларга қўй ва эчки, қуён ва асалари тарқатил-
ди. Юз минглаб гектар майдонда “яшил қопла-
малар” барпо этилди. Бундай муҳим юмушлар 
ҳамон шиддат билан давом этмоқда.

Ҳар сафар Қорақалпоғистонга келганида 
мазкур масалага жиддий эътибор берадиган 
Президент бу сафар ҳам яна алоҳида тўхталиб 
ўтди: 

— Биз битта эл ва битта юртмиз! Ҳамма ви-
лоятлар Қорақалпоғистонни ривожлантиришга 

ўз ҳиссасини қўшишга бел боғлаган. Ҳар бир 
туманга вазирлар, вилоят ҳокимлари, идора ва 
банклар раҳбарлари бириктирилган. Бунинг на-
тижаси барча туманларда кўриняпти ва бу иш-
лар тўхтамайди.

Президентимизнинг ҳозирги бахтиёр ҳолати 
яна бир манзарани — 2016 йил 10 ноябрь куни 
Шуманай туманида бўлиб ўтган сайловолди уч-
рашувида айтган мана бу гапларини эсимга ту-
ширди:

— Мен нафақат ўзбек халқининг, балки қо-
рақалпоқ халқининг ҳам фарзандиман. Бундан 
буён ҳар бир туман ва шаҳарга, керак бўлса, 
чекка-чекка қишлоқ ва овулларгача кириб бора-
миз. У ерда истиқомат қилаётган одамларнинг 
дардини эшитамиз, муаммоларини ҳал қилишга 
қаратилган дастурлар ишлаб чиқамиз ва ижро-
сини қатъий назоратга оламиз.

Шундай ҳам бўлди. Шавкат Мирзиёев 
 Президентлик лавозимига киришишдан бош-
лаб Қорақалпоғистонга алоҳида эътибор қарат-
ди. Қорақалпоқ диёрида бошланган ислоҳот-
ларнинг барчаси доимий назоратга олингани 
боис, лойиҳалар изчил амалга оширилмоқда. 
Шу ўринда айрим фактларга эътибор берамиз. 
Қаранг, сўнгги олти йилда ҳудудда 15 триллион 
сўм инвестиция ҳисобига 5 минг 300 дан зиёд 

лойиҳа юзага чиқди. Тадбиркорлар сони икки 
баробар кўпайиб, 46 мингта доимий иш ўрни 
яратилди. 

Илгари саноат маҳсулотлари деярли ишлаб 
чиқарилмаган ўлкада металлургия комбинати, 
нефть-кимё заводи мажмуалари пайдо бўлди, 
қурилиш материаллари, энергия ресурслари ва 
бошқа корхоналар бирин-кетин ишга туширил-
ди. Саноат кириб келиши туфайли авваллари 
кўрсаткичлари энг паст бўлган 6 туманда ишлаб 
чиқариш 2-3 баробар кўпайишига эришилди. 
Кегейли шундай қолоқ туманларнинг карвон-
бошиси эди. Илгари саноат умуман йўқ бўлган 
бу туманда астойдил қилинган ҳаракат ва ҳу-
дудлар аро ҳамкорлик натижасида учта лойиҳа 
ишга туширилди. “Ақтуба текстиль” шуларнинг 
биридир. Йилига уч миллион донадан зиёд три-
котаж маҳсулот ишлаб чиқариш қувватига эга 
корхона ишчилари йилига 6 миллион долларлик 
маҳсулот экспорт қилишга бел боғлаган. Корхо-
на жиҳозларининг ҳаммаси Германия, Япония, 
Туркия каби давлатлардан олиб келинган энг 
замонавий ускуналардир. 

Яна бир ибратли томони, корхонанинг ўзи-
да ёшларни касб-ҳунарга қайта тайёрловчи 
ўқув маркази ташкил этилган. Унда маҳалла-
лардаги касбга қизиқувчи ишсиз йигит-қизлар 
малака оширади, ҳунар эгаллайди...

Ютуқлар, албатта, қувончли эди. Аммо 
 Президентимиз улардан қониқмади, қорақал-
поқ халқи дастурхони янаям тўкин бўлишига 
асос бўладиган янги ташаббусларни билдирди. 
Қорақалпоғистондаги 452 та маҳалланинг ҳар 
бирига тўғридан-тўғри 500 миллион сўмдан қў-
шимча маблағ ажратиш ва шу йилнинг ўзида 
унга 250 миллиард сўм йўналтириш шулардан 
бири эди. 

Бир маҳаллага 500 миллион! Энди шу ра-
қамни таҳлил этишга ҳаракат қилайлик. Агар 
шу пуллар тўғри сарфланса, қанча ночор оила 
оғир аҳволдан халос бўлиши, қанча ишсизлар 
ишли, қанча оилалар кичик тадбиркорлик билан 
шуғулланиш имкониятига эга бўлади. 452 та ма-
ҳалланинг ҳар бирида, борингки, 10 тадан одам 
ишли бўлганда ҳам неча юз кишининг қозони 
қайнайди.

Иккинчи ташаббус — кадастрсиз уйлар тил-
га олинганда кўплар жойидан туриб кетди. Қа-
рангки, Қорақалпоғистонда 38 мингта уй-жой 
ва кўчмас мулк кадастр қилинмаган экан. Дав-
латимиз раҳбари соҳа мутасаддиларига бу ма-
салани тезкорлик билан бажариш вазифасини 
топширди.

Уй-жой муаммоси Қорақалпоғистон учун ҳам 
ўта муҳим. Шу йилнинг ўзида 4 мингта уй-жой 
қурилиши ва шунга қўшимча равишда замона-
вий лойиҳа асосида яна 4 мингта якка тартиб-
да уй-жой қуришга 4 сотихдан ер ажратилажа-
ги аҳолини беҳад хурсанд қилмаслиги мумкин 
эмасди, албатта.

Қорақалпоғистонда ишсизлик муаммоси ҳал 
бўлмаётгани, ҳозир 72 минг расмий ишсиз бор-
лиги давлатимиз раҳбарини қаттиқ ташвишлан-
тирди. Бунинг устига, ҳар йили 43 минг ёш меҳ-
нат бозорига кириб келмоқда. Президент мана 
шуларни ҳисобга олиб, 193 минг иш ўрни яра-
тиш ва Қорақалпоғистонни ишсизликдан холи 
ҳудудга айлантириш вазифасини қўйди.

Йиғилишдан сўнг Президентимиз Бердақ но-
мидаги Қорақалпоқ давлат академик мусиқали 
театрда миллатлараро тотувликка бағишланган 
маданий тадбирда иштирок этди.

Давлатимиз раҳбарининг бу тадбирда  ишти-
рок этиши ҳеч ҳам тасодифий  эмасди. Шавкат 
Мирзиёев қорақалпоқ халқининг ўзига хос ма-
данияти, гўзал адабиёти, рангин санъатига та-
лабалик йилларидаёқ меҳр қўйганини кўп мар-
та тилга олган, ташрифларининг бирида эса: 
“Ёшликда, талабалик даврида институтимизда 
ўтказиладиган турли тадбирлар, байрамлар-
да қорақалпоғистонлик ёшлар жуда фаол 
қатнашар эдилар. Айниқса, Жиззах, Сирдарё 
вилоятларига пахта теримига чиққанимизда, 
ишдан кейин, кечқурунлари гулхан атрофида 
қорақалпоқ қизларимиз, йигитларимиз Кунхў-
жа, Ажиниёз, Бердақ каби шоирлардан шеър 
ўқиб, қўшиқ айтиб, рақсга тушганларида барча-
миз қойил қолар эдик.

Мен ўшанда “Бўзатов”, “Айдинлар”, “Дембер-
мес” деган қорақалпоқ қўшиқларини биринчи 
марта эшитиб, ўзимни бамисоли сеҳрланиб қол-
гандек ҳис қилганимни ҳозир ҳам яхши эслай-
ман”, дея ифтихор билан эътироф этган эди.

Саҳнада Президент ёшлигида суюб ардоқ-
лаган “Шағала”, “Дембермес”, “Нигарим” каби 
куй-қўшиқлар ижро этилди. Алишер Навоий, 
Бердақ, Махтумқули, Абай, Ўзбекистон Қаҳра-
мони Ибройим Юсупов ижодидан намуналар 
ўқилди.

Мамлакатимиздаги энг қадимий театрлардан 
бири бўлган, не-не истеъдодли санъаткорлар, 
театр арбобларини камолга етказган ушбу мас-
кандаги учрашув ва мулоқотларда давлатимиз 
раҳбари миллий шарқона қадриятларимизни 
улуғловчи асарларни кўпроқ қўйиш, вилоятлар 
бўйлаб гастролларга чиқиб, ёшларни театрга 
қайтариш, маданиятни бойитиш муҳимлигини 
таъкидлади.

Учрашув ва мулоқотларда кексаю ёш — ҳам-
ма ўлкада ҳаёт манзаралари бутунлай ўзгариб 
бораётганини ғурур билан таъкидлади.

Дарҳақиқат, кейинги йилларда Қўнғи-
рот сода заводи, дунёдаги энг йирик ло-
йиҳалардан бири бўлмиш Устюрт газ-кимё 

 мажмуасининг кенг кўламда фаолият юри-
та бошлагани, Нукус халқаро аэропортида 
амалга оширилган модернизация ишлари, 
қамишни қайта ишлаб, қурилиш материалла-
ри тайёрлайдиган корхоналар кўпайиши, қи-
зилмия плантациялари кенгайиб бораётгани, 
замонавий автоматлашган цемент, лак-бўёқ 
заводлари ишга туширилиши ва катта ҳажм-
ли бошқа лойиҳалар кимни қувонтирмайди, 
ҳайратлантирмайди, дейсиз.

Агар Бердақ бобо ҳаёт бўлганида, бундай та-
рихий эврилишларни кўриб:

Шоир эдим, кўзим кўрганин ёздим,
Кўнглимнинг билганин, сезганин ёздим,
Замон жафосидан сарғайдим, оздим,
Келурми, деб яхши кунлар халқ учун, 

деб қон-қон йиғламаган, аксинча, Ўзбекистон 
Қаҳрамони Ибройим Юсуповдек:

Меҳнат деса, енг шимарган полвондай,
Аравада тоғ келтир де, келтирар.
Дўстлик деса, юлдуз топиб олгандай,
Оқ кўкрагин эзгуликка тўлдирар, 

дея ҳайқирган бўлар эди.

Илло, ўтмишда кўп азоблар кўрган қорақал-
поқ халқи юксалишнинг баланд чўққилари то-
мон дадил бораётир. Танти халқнинг келажаги 
эса янада порлоқ. Барча соҳалар шундай шитоб 
билан ривожланиб боряптики, яна 5-10 йилдан 
кейин бу томонларга келган киши қорақалпоқ 
заминини таниёлмайди. Шундай, қорақалпоқ-
ликлар хонадонига қувонч ва бахт, Орол бўйла-
рига қушлару чорлоқлар, Қизилқум чўлларига 
сайғоқлару тувалоқлар, кўлларга ноёб балиқ-
лар қайтмоқда.

Қанча-қанча асарлар ёзилади, кинолар яра-
тилади, достонлар тўқилади, қўшиқлар куйла-
нади бу эл, бу замин ҳақида ҳали.

Мен ҳам мақолага сиғмаган туйғуларимни 
шеърда ифодалашга ҳаракат қилдим:

Гоҳ бахтли энтикиб, балқди қуёшинг,
Жайҳунга сиғмай гоҳ оқди кўз ёшинг,
Эҳ! Не-не ғамларни кўрди бу бошинг,
Бирда шам, бирда чўғ, бирда чақмоғим —

қорақалпоғим.

Балки Авестодан қадимдир шонинг,
Номинг қорақалпоқ, туркийдир қонинг,
Тошдан-да қаттиқдир ҳар тишлам нонинг,
Қурдошим, элдошим, уруғ-аймоғим —

қорақалпоғим.

Кимлардир қашқирдек таладилар хўп,
Кимлардир қозонинг яладилар хўп,
Курашдинг гоҳ ёлғиз, гоҳида тўп-тўп,
Кўкламга етолмай қувраган боғим —

қорақалпоғим.

Кезиндинг гоҳ Эдил, гоҳи Ёйиқда,
Ёвлар ҳужум қилди очкўз айиқдай,
Кунлари тўфонда қолган қайиқдай,
Бўронда, довулда улғайған тоғим —

қорақалпоғим.
 
Ул қора кунларинг армондир энди,
Сену мен — бир улуғ карвонмиз энди,
Жасур Юртбошимиз сарбондир энди,
Овулим, бовурим, кўзим, қароғим —

қорақалпоғим.

Оролга қайтмоқда эрка чорлоқлар,
Ёшариб бормоқда кентлар, қишлоқлар,
Устюртда порлаган ёрқин чироқлар,
Энди ўчмагайдир — ўчмас чироғим —

қорақалпоғим.

Гулларга кўмилгай чўлларинг энди,
Қуёшга кўмилгай йўлларинг энди,
Юлдузга етгайдир қўлларинг энди,
Эй, меҳри булоғим, қалби қайноғим —

қорақалпоғим, қорақалпоғим.

Абдусаид КЎЧИМОВ

 майдонлари энг  замонавий техноло-
гиялар ёрдамида хатловдан ўтказилиб, 
Миллий геоахборот тизими (UzCAD)да 
ҳисобга олиш, дастур орқали рўйхат-
дан ўтказиш ҳамда электрон реестри-
ни юритиш ишлари тизимли бормоқда.

Ҳозирги вақтга қадар Транспорт ва-
зирлиги билан ҳамкорликда мавжуд 
автомобиль йўллари, яъни халқаро 
аҳамиятга молик, маҳаллий, ички ва ма-
гистрал йўлларни ҳисобга олиш ишлари 
амалга оширилиб, 46,2 минг гектар ер 
майдонига эга 42 минг километрга яқин 
автомобиль йўллари миллий гео график 
ахборот тизимларига киритилди.

— Рўйхатга олиш ишлари барча 
соҳалардаги ер майдонларида амалга 
оширилмоқда, — дейди М.Валиев. — 
Масалан, Сув хўжалиги вазирлигига 
тегишли 827 минг гектардан ортиқ 
сув хўжалиги объектлари мавжуд. 
2022 йил давомида 337,5 минг гектар 
ер майдонидаги сув объектлари ҳи-
собга олиниб, давлат рўйхатидан ўт-
казилган. Бироқ шу пайтгача қолган 
майдонларда сув омборлари, насос-
лар, коллектор ва бошқа сув объект-
ларига тегишли ер майдони борлиги 
аниқланмаган, яъни рўйхатга олин-
маган. Ваҳоланки, мамлакатимиздаги 
ҳар қарич ернинг аниқ таҳлили, улар 
қайси йўналишларга тегишли экани 
ва бошқа ҳисоб-китоблар бўйича маъ-
лумотларга эга бўлишимиз керак. Бу 
давлатнинг аниқ харитасини яратиш, 
ер майдонларидан тўғри ва оқилона 
фойдаланишда жуда зарур. Шу боис, 
ерни рўйхатга олиш ишлари соҳада 
сўнгги йилларда бошланган энг катта 
ҳаракатлардан бири ҳисобланади.

Юртимиз бўйича жами ер майдон-
лари 44,9 миллион гектарни ташкил 
этади. Улардан фойдаланиш мақсади 
ва тартибига кўра, бир қанча тоифа 
— қишлоқ хўжалиги, саноат, транс-
порт, алоқа, мудофаа, табиатни 
муҳофаза қилиш, соғломлаштириш, 
рекреация ва бошқа мақсадларга мўл-
жалланган ерлар, аҳоли пунктлари 
ери, тарихий-маданий аҳамиятга мо-
лик ерларга бўлинади. Ушбу тоифалар 
бўйича ер эгалари ва ердан фойдала-

нувчиларнинг ер майдонлари, чизма-
си ва ер чегараси электрон ахборот 
тизимига киритилиб, ҳисобга олинган 
ҳолда давлат рўйхатидан ўтказиб ке-
линмоқда. Бугунга қадар жами ер май-
донларининг 43,1 миллион гектари ёки 
96 фоизининг электрон харитаси яра-
тилиб, шундан 40,3 миллион гектари 
давлат рўйхатидан ўтказилди.

Мутахассиснинг айтишича, ер май-
донларининг энг катта қисми қишлоқ 
хўжалигига мўлжалланган ерлар ҳисса-
сига тўғри келади ва уларнинг умумий 

 бўлса, фақат суд томонидан ҳақиқий 
эмас деб топилиши мумкин. Шунингдек, 
ердан ихтиёрий воз кечишни ҳукумат 
ёки ҳокимлик қарорлари билан расмий-
лаштириш ҳам бекор қилинди.

Умуман, жамиятда хусусий мулк 
дахлсизлигини таъминлаш инсон ҳуқуқ 
ва манфаатларини ҳимоялашнинг бош 
омилларидан. Бу Бош қонунимизда 
ҳам, қатор ҳуқуқий асослар билан ҳам 
белгилаб қўйилган. Хусусан, янги таҳ-
рирдаги Конституциямизнинг 65-модда-
сида бундай дейилади: “Хусусий мулк 
дахлсиздир. Мулкдор ўз мол-мулкидан 
қонунда назарда тутилган ҳоллардан 
ва тартибдан ташқари ҳамда суднинг 
қарорига асосланмаган ҳолда маҳрум 
этилиши мумкин эмас”.

Кадастр тизимида ана шу масала-
га катта эътибор қаратилиб, бу борада 
одамларни сарсон қилмаслик, барча 
хизматларни замонавий ахборот тизим-
лари орқали амалга ошириш кўламини 
кенгайтиришга интилаётганлари боиси 
ҳам шунда. Соҳада йирик доимий хоти-
рага эга (1 100 терабайт) маълумотлар 
маркази ишга туширилгани бу борадаги 
катта қадамлардан бири, дейиш мум-
кин. Ўтган йиллар давомида UzKAD дас-
турида онлайн геопортал тизими ишга 
туширилиб, маълумот олиш имконияти 
яратилди. Давлат солиқ қўмитаси ҳам-
да “Электрон ҳукумат” тизими идорала-
раро интегрaциялашув платформасига 
кўчмас мулк объектлари тўғрисидаги 
маълумотларни электрон равишда ин-
тегрaция йўли орқали (онлайн) тақдим 
этиб борилиши йўлга қўйилди.

— Мақсадимиз юридик ва жисмоний 
шахсларнинг давлат идораларига бор-
масдан, масофадан туриб кўчмас мулк 
объектлари тўғрисидаги маълумот-
лар, кадастр хизматларидан фойда-
ланиш имкониятларини оширишдан 
иборат, — дейди М.Валиев. — Бу вази-
фаларни уддалаяпмиз, деб айта ола-
ман. Натижаларни қатор омилларда 
кўриш мумкин. Тизимда қоғозбозликка 
чек қўйилганидан тортиб, фуқаро ва 
тадбиркорларга кўрсатилаётган ка-
дастр хизматлари муддати аввалги 
15-20 кундан ҳозирги 1-2 кунга қадар 
қисқаргани, сифат эса анча яхшилан-
гани сўзимизнинг амалий исботи бўла 
олади. Аҳолининг кунлаб, соатлаб ка-
дастр хизматини кутишлари ва нав-
батда туришларига барҳам берилди.

Мамлакатимизда охирги йилларда 
мулкдорлар сони ошиб боряпти. Бу 
нафақат моддий фаровонлик, балки 
ушбу йўналишда уларнинг қонуний 
ҳуқуқлари таъминланиб, мулкни ху-
сусийлаштириш ишлари анча содда-
лашгани билан ҳам боғлиқ. Агар ра-
қамларга юзланадиган бўлсак, ўтган 
йили кўчмас мулк базасидаги объект-
лар сони 8 миллион 184 минг 5 тани 
ташкил қилди. Кўрсаткич аввалги 
йиллардагидан 218 минг 351 тага ўс-
ган. Кўчмас мулкка бўлган ҳуқуқларни 
давлат рўйхатидан ўтказиш бўйича 
олганда, 2022 йилда Давлат хизмат-
лари маркази ёки Ягона интерактив 
давлат хизматлари портали орқали 
1 миллион 17 минг 188 та ариза ке-
либ тушган ва бу олдинги йилдагидан 
386 мингтага ошган.

Албатта, рақамли технологиялар 
имкониятлари бундан-да кўпроқ нати-
жаларга етаклайди. Мамлакатимизда 
жорий йил 1 январдан бошлаб Кадастр 
ва кўчмас мулкларни рўйхатдан ўтказиш 
интеграцион ахборот тизими — UZKAD 
кўчмас мулк объектларига бўлган ҳуқуқ-
ларнинг давлат реестри ҳамда унга оид 
маълумотлар юритиладиган, маълумот-
ларнинг ҳақиқийлиги ва ишончлилиги 
давлат томонидан кафолатланадиган 
ягона ахборот тизими сифатида қабул 
қилинди. Бу лойиҳани фаол амалга оши-
риш орқали кадастр файллари ва кўч-
мас мулкка бўлган ҳуқуқлар реестрлари-
даги маълумотларни қоғоздан электрон 
шаклга тўлиқ ўгириш кўзланган. Қола-
верса, тармоқ мутахассислари олдида 
“Электрон ҳукумат” тизимининг базавий 
майдончасида кўчмас мулк объектлари 
бўйича маълумотлар базасини яратиш 
каби мақсадлар ҳам турибди.

2022–2026 йилларга мўлжаллан-
ган Янги Ўзбекистоннинг тараққиёт 
стратегиясида рақамли иқтисодиётни 
асосий “драйвер” соҳага айлантириб, 
унинг ҳажмини камида 2,5 баравар 
ошириш белгиланган. Бу вазифалар 
жорий йил Президентимиз фармони 
билан қабул қилинган давлат дасту-
ри асосида фаол амалга оширилади. 
Кадастр тизимида рақамлаштириш 
кўламини ошириш ҳам ана шу жараён-
ларнинг бир қисми. Демак, соҳада ку-
тилаётган катта ўзгаришлар, янгила-
нишлар ҳали олдинда.

Ирода ТОШМАТОВА,
“Янги Ўзбекистон” мухбири

ЭНДИ ²АР ¯АРИЧ ЕРНИНГ 
АНИ¯ ТА²ЛИЛИ ВА ²ИСОБИ БªЛАДИ 

майдони 26 миллион 232,3 минг гек-
тардан иборат. Шунинг учун рўйхатдан 
ўтказишнинг дастлабки босқичи қишлоқ 
хўжалиги ерларидан бошланди.

2021 йил 1 майдан Ўзбекистон та-
рихида илк бор қишлоқ хўжалиги ерла-
рини рўйхатдан ўтказиш тизими йўлга 
қўйилди. Жараён Жаҳон банкининг 
қўллаб-қувватлаш жамғармаси кўмаги-
да ишлаб чиқилган Кадастр ва кўчмас 
мулкни рўйхатдан ўтказиш интеграцион 
ахборот тизими орқали амалга ошири-
ла бошланди. Кадастр агентлигининг 
Давлат кадастрлари палатаси мутахас-
сислари томонидан хатлов натижалари 
электрон рўйхатдан ўтказилди. Бугун 
ана шу ерларнинг тўлиқ электрон ха-
риталари яратилиб, давлат рўйхатидан 
ўтказишга эришилгани катта ютуқлар-
дан бири. Энди бу ерларнинг доимий 
ҳисоб-китоби юритилиб, ўзгаришларни 
ўз вақтида киритиб бориш кифоя.

Жараён энг замонавий усул ва тех-
нологиялар асосида олиб борилмоқда. 
Аввалгидек ҳар қарич ерни жойида ўл-
чаб, қоғозларда қайд этиш ўзини оқла-
майди. Бугун катта ҳажмдаги ер май-
донлари дронлар ёрдамида ўлчаниб, 
электрон тизимлар орқали рўйхатга 
олиняпти. Қишлоқ хўжалиги йўналиши-
даги ерлардан фойдаланувчиларнинг 
ер майдонлари махсус ишлаб чиқилган 
ахборот тизими орқали рўйхатдан ўтка-
зилган бўлса, ер майдонлари ҳақидаги 
график маълумотлар UzKAD дастурига 
жойлаб борилган.

Демак, лойиҳада асосий кўмакчи 
UzKAD дастури бўлган. У географик 
маълумотларни тўплаш, тартибга со-
лиш, бошқариш, таҳлил қилиш, алма-
шиш ва тарқатиш имконини берувчи 
тўлиқ тизимдир. Ушбу тизим кадастр 
қайдлари, кўчмас мулкка бўлган ҳу-
қуқларни давлат рўйхатидан ўтказиш, 
кўчмас мулк объектлари тўғрисидаги 
геофазовий, кадастр ва рўйхатдан ўтка-

зиш маълумотларини яратиш, янгилаш 
ва бошқариш учун мўлжалланган. Дас-
тур тез-тез янгилаб бориш қийин бўлган 
қоғоз шаклидаги маълумотлардан воз 
кечиш имконини беради.

Қолаверса, тизим жуда кўп графикли 
ва мавзули маълумотлар базасига эга, 
моделли ва ҳисобли функциялар билан 
бирлашган, фазовий маълумотларни 
картографик шаклга айлантириш, турли 
хулосалар чиқариш ва мониторинг қи-
лиш сингари қулайликлар билан бойи-
тилган. Мазкур шаффоф тизим қонун-
бузарликларнинг олдини олиб, аҳолига 
тезкор кадастр хизматлари кўрсатишга 
ҳам йўл очади. Шакллантирилган рўй-
хат барча учун очиқ бўлиб, исталган 
одам геопортал орқали кўчмас мулк 
жойлашган вилоят, туман ёки шаҳар 
номи, кадастр рақами, давлат рўйхати-
дан ўтган сана, ҳужжат ва амалдаги ер 
майдони каби маълумотларни очиқ ва 
шаффоф кўриши мумкин.

Қишлоқ хўжалиги ерларини давлат 
рўйхатидан ўтказиш нафақат маълу-
мотлар базасини шакллантириш, бал-
ки англашилмовчилик туфайли ердан 
фойдаланувчиларнинг ортиқча солиқ 
тўлаши ёки ердан ноқонуний фойда-
ланиш каби ҳолатларнинг ҳам олдини 
олади. Ерлари ҳужжатлаштирилиб, 
ижара шартномалари тузилиб, ер май-
донининг карталари чизилган фуқаро-
лар уни олиб қўйишларидан хавотир 
олмаса ҳам бўлади.

Хатлов жараёнида соҳада яна бир 
катта, аҳоли учун ниҳоятда қулай бўлган 
янгилик — юртимизда жисмоний ва юри-
дик шахслар ўзларининг ер участкала-
рини хусусийлаштириши мумкинлигига 
оид қонун ва ҳукумат қарори кучга кирди. 
Вазирлар Маҳкамасининг 2021 йил 14 
февралдаги қарори билан эса Ўзбекис-
тон Республикаси фуқаролари ва юри-
дик шахсларига доимий  фойдаланиш 

(эгалик қилиш), ижара ва мерос қилиб 
қолдириладиган умрбод эгалик қилиш 
ҳуқуқи асосида тегишли бўлган ер участ-
каларини хусусийлаштириш бўйича дав-
лат хизматлари кўрсатишга доир маъму-
рий регламент тасдиқланди. 

— Бу нима дегани? Шу кунгача фуқа-
роларга тегишли уй-жойлар жойлашган 
ер участкалари, мерос қилиб қолдирил-
ган умрбод эгалик қилиш ҳуқуқидаги 
ерлар, тадбиркорлик фаолияти билан 
шуғулланадиган нотурар жой объект-
ларининг ер участкаларига доимий 
фойдаланиш ҳуқуқи берилар эди, — дей-
ди М.Валиев. — Яъни бино сизники бўлса 
ҳам ер участкаси давлатга тегишли 
бўлган. Давлат фуқароларга ер участ-
касини фойдаланиш, эгалик қилиш учун 
ёки ижарага берган. Шу боис, кўпчилик 
ер участкаси давлат эҳтиёжлари учун 
олиб қўйилиши мумкинлиги ёки истал-
ган вақтда ер майдони “снос”га ту-
шишидан хавотирланиб яшайди. Янги 
регламентга кўра, ер участкаси мулк 
ҳуқуқи асосида сотилиши белгиланди. 
Бу, энг аввало, фуқаронинг ер участ-
касига бўлган мулкчилик ҳуқуқини ка-
фолатлайди. Яъни ҳовлиси жойлашган 
ер майдони ҳам уй эгасининг ўзига те-
гишли бўлади. Энди ундан ерни давлат 
олмоқчи бўлса, фақат бозор нархида 
сотиб олиши мумкин. Аммо ер участка-
сини хусусийлаштириш мутлақо ихтиё-
рий бўлиб, бунинг учун фуқарони маж-
бурлаш қонунан тақиқланади.

Қонунчиликда шу вақтгача ер 
участкасига нисбатан мулк ҳуқуқи 
бўлмаган. Янги тизим сўнгги йиллар-
да юртимизда ер соҳасидаги исло-
ҳотларнинг самараси. Энди одамлар 
нафақат ҳовли-жой, балки ер участка-
сининг ҳам қонуний мулкдорига айла-
нади. Бу ерга эгалик қилишни истаган 
ҳар қандай киши ана шу мулкдор билан 
ҳисоблашади. Асосийси, хусусий мулк 
дахлсизлиги қонуний ҳимояланади.

Ер участкасига мулк ҳуқуқи белгилан-
гандан сўнг ерни мулкдордан фақат со-
тиб олиш мумкин бўлади. Агар фуқаро 
ер участкасини бериш ёки сотишни ис-
тамаса, у давлат ва жамият эҳтиёжлари 
учун шунчаки олиб қўйилишига йўл қў-
йилмайди. “Снос” масаласи кўпчиликни 
қийнаган бугунги кунда ушбу янгилик 
одамларда қизиқиш уйғотгани рост. На-
тижада биргина ўтган йилнинг ўзида 
юридик ва жисмоний шахслар томони-
дан “Yerxususiylashtirish” автоматлашти-
рилган ахборот тизимига 5 977,2 гектар 
ер майдонини хусусийлаштириш юзаси-
дан 30 минг 400 дан ортиқ ариза келиб 
тушган. 

Тезкор ва шаффоф тизим

Соҳадаги ислоҳотлар, айниқса, 
тадбиркорларга қулайлик яратмоқда. 
Кичик ёки ўрта бизнес вакиллари хусу-
сий мулкка бўлган ҳуқуқи кафолатлан-
сагина, хотиржам ишлай олади. Ўтган 
йили 22 август куни давлатимиз раҳ-
бари тадбиркорлар билан ўтказилган 
очиқ мулоқотда бу масалага алоҳида 
тўхталиб, янги таклифлар билдирган 
эди. Шу асосда 24 августда Президент-
нинг “Мулк ҳуқуқининг дахлсизлигини 
ишончли ҳимоя қилиш, мулкий муно-
сабатларга асоссиз аралашувга йўл 
қўймаслик, хусусий мулкнинг капитал-
лашув даражасини ошириш чора-тад-
бирлари тўғрисида”ги фармони қабул 
қилинди. 

Мазкур ҳужжат билан бундан буён 
ер ва мулк ажратиш ҳақидаги қарор-
ларни бекор қилиш фақат ва фақат суд 
тартибида амалга ошириладиган бўл-
ди. Яъни энди мулкка бўлган ҳуқуқни 
уни вужудга келтирган ҳужжатни бекор 
қилиш орқали тугатиш мумкин эмас. 
Агар ҳужжат ноқонуний қабул қилинган 

“Кадастр” лотинча сўздан олинган 
бўлиб, “солиққа тортилувчи шахс” маъ-
носини беради. Дастлаб кадастр солиқ 
солинадиган объектлар рўйхати, яъни 
реестрига нисбатан қўлланилган. Ҳозир 
ҳам тизимда шундай рўйхат юритилади, 
аммо ундан солиқ солинадиган эмас, 
балки хусусий мол-мулк, ер майдон-
лари, жисмоний ва юридик шахсларга 
қонунан тегишли ҳамда қонуний бўлган 
ҳар қандай турдаги объект ҳақидаги 
маълумотлар жой олади. Кадастр со-
ҳаси эса эгалик ҳуқуқини қонунийлаш-
тириш, рўйхатга олиш ва ҳужжатларни 
шакллантириш каби жараёнларнинг 
барчасини мувофиқлаштиради.

Тизимни ислоҳ қилиш айни соҳада 
қоғозбозлик авж олаётган, одамлар сар-
сонликдан пойабзали йиртилар дара-
жага етган, кадастр деса, кўпчилик бир 
неча километр узоқроқдан юрадиган 
вақтга тўғри келди. Яъни 6-7 йил олдин 
бошланган янгиланишларга аллақачон 
эҳтиёж пайдо бўлганди. Бундай вақтда 
фурсатни бой бермаслик учун жадал 
ҳаракатлар бошланди ва бугунга қа-
дар кадастр соҳасини тубдан такомил-
лаштиришга қаратилган 36 та меъёрий 
ҳужжат — қонун, фармон ва қарорлар 
қабул қилинди. Дастлабки 2017–2019 
йиллар давомида соҳада халқаро таж-
рибани ўрганишга бағишланган фаол 
давр кечган бўлса, кейин ўрганилган 
ана шу тажриба ва кўникмалар аста-
секинлик билан қонун ва қонуности 
ҳужжатларни қабул қилиш йўли билан 
ҳаётга татбиқ этила бошлади. Уларнинг 
асосида одамлар истаган тезкор, шаф-
фоф, рақамли хизмат кўрсатиш тизими 
шаклланиб боряпти. Натижада тизим-
да хизмат кўрсатиш имкониятлари бир 
неча баробар кенгайди.

Демак, рақамли технологиялар им-
кониятлари соҳада натижадорликни 
ошириб, аҳоли ишончига кира оляпти. 
Хўш, кадастр тизимида ўтган йиллар 
давомида кечган энг катта янгиланиш-
лар айнан нималарда кўзга ташланади? 
Буни таҳлил қилиш асносида Давлат 
кадастрлари палатаси раиси Моҳир 
ВАЛИЕВ билан соҳадаги энг салмоқли 
қадамларга назар ташладик.

Янги намунадаги кадастр 
паспорти

Чиндан ҳам, электрон карта кўрини-
шидаги кадастр паспортини юртимиз 
шароитида янгилик дейиш мумкин. На-
фақат юртимиз, балки Марказий Осиё 
давлатлари орасида биринчилардан 
бўлиб Ўзбекистонда янги намунадаги 
кадастр паспорти жорий этилди. Кўп-
лаб қулайликларга эга смарт карта 2020 
йил 1 мартидан бошлаб татбиқ этил-
моқда. Дастлабки босқичда Андижон, 
Наманган, Фарғона вилоятлари ҳамда 
Тошкент шаҳрида тажриба қилинди. Ке-
йинчалик мамлакатимизнинг барча ҳу-
дудларида қўлланила бошлади. Бугунги 
кунга қадар юртимизда жами 1 миллион 
466 минг 27 кадастр паспорти расмий-
лаштирилиб, фуқароларнинг ушбу кар-
тадан фойдаланиш кўлами йил сайин 
ошиб боряпти.

— Кадастр паспорти ҳуқуқ эгасига 
бериладиган ҳамда кўчмас мулк объ-
екти ва объектнинг кадастр рақами 
ҳақида умумий маълумотларни ўз ичи-
га олган пластик ёки қоғоз шаклидаги 
электрон ҳужжатдир, — дейди Моҳир 
Валиев. — У кўчмас мулк объекти дав-
лат томонидан ҳисобга олинганини 
тасдиқловчи асос. Кўчмас мулк объ-
ектини хатловдан ўтказишда унга 
кадастр йиғма жилди шакллантири-
лади ва кўчмас мулк эгасига кадастр 
паспорти тақдим этилади.

Кўпчилик кадастр паспортининг 
одатдаги қоғоз шаклидаги ҳужжат 
билан фарқига қизиқиб, уларнинг нар-
хи борасида катта тафовут бор, деб 
ўйлайди. Аммо кадастр паспортининг 
нархи қоғоз кўринишидаги кадастр 
ҳужжати учун тўловлар нархи билан 
тенг бўлиб, уларнинг қай биридан 

 фойдаланиш мулк эгасининг ихтиёри-
да. Фойдаланишдаги фарқларига кел-
сак, кадастр паспорти, аввало, элект-
рон карта экани билан афзалликка эга. 
Бу дегани, картада кадастр соҳасида-
ги электрон хизматлардан фойдала-
ниш имконияти юқорироқ. Қолаверса, 
ички қисмига NFS-смарт чип ўрна-
тилган мазкур карта эски услубдаги 
кадастр ҳужжатидаги барча маълу-
мотларни ўз ичига олиш билан бирга, 
интерактив давлат хизматларининг 
ягона порталига уланиш имконига эга. 
Картанинг ташқи қисмига эса эгаси-
нинг шахсини тасдиқловчи маълумот-
лар ҳамда QR-код жойлаштирилган. 
Келгусида банклар билан ҳамкорликда 
мазкур картага пул маблағини сақ-
ловчи ва уларни нақд пул кўринишида 
олиш имконини берувчи кеш тизимини 
ўрнатишни режалаштирганмиз.

Яъни бу борадаги ишлар жараён 
давомида такомиллашиб боравера-
ди. Масалан, кадастр паспортини 
шакллантириш муддатини оладиган 
бўлсак, дастлабки даврга нисбатан 
вақт оралиғи сезиларли қисқарган. 
Охирги икки йилда фуқароларнинг 
кадастр йиғма жилдини тайёрлашга 
кетадиган вақт сарфи 4-20 кунгача 
қисқаришига эришдик. Белгиланган 
муддатнинг бузилиш ҳолатлари эса 
6 баробар яхшиланганини кўриши-
миз мумкин.

Суриштирувларимизга кўра, ҳозир-
ги вақтда одамларнинг замонавий, 
электрон қурилмалардан фойдала-
нишга бўлган талаби юқори. Чунки 
улар ўзида бир қанча тезкор хизмат-
ларни жамлаб, вақтни анча тежайди. 
Кадастр паспорти ҳам шундай. Ўтган 
йилнинг ўзида кадастр паспортини 
шакллантириш бўйича Давлат хиз-
матлари маркази ёки Ягона интерак-
тив давлат хизматлари портали ор-
қали 800 мингдан ортиқ ариза келиб 
тушган, уларнинг қарийб 560 мингта-
си ижобий ҳал этилган. 

Ер участкаси ҳам хусусий 
мулкка айланмоқда

Кадастр соҳасида битта олтин қоида 
бор — ҳар нарсанинг, яъни ер майдон-
ларидан тортиб хусусий объектларгача, 

барининг аниқ ҳисоб-китоби, рўйхати 
бўлиши керак. Аслини олганда, аҳоли-
нинг талаби ҳам шундай. Аниқ маълу-
мотларга асосланган электрон рўйхат 
одамларни ортиқча сарсон қилмайди, 
бошқа тармоқлардаги маълумот алма-
шинувларида ҳам қўл келади.

Шу боис, соҳага рақамли иқтисо-
диётни фаол жорий этишнинг даст-
лабки даврларидаёқ ҳар қарич ер 
майдони, давлат ва хусусий мулк-
ни рўйхатдан ўтказиш ишлари бош-
лаб юборилди. Бугунги кунда ер 

Яқин йилларгача кадастр тизими ислоҳ қилишга энг 
муҳтож соҳалардан бири эди. Одамлар учун уй-жой, ер 
олиш бир масала бўлса, уни ҳужжатлаштириш ишлари 
ундан-да оғриқли масала бўлганини яхши эслаймиз. Югур-
югур, коррупция, қоғозбозликларнинг энг авж нуқтаси 
ҳам шу тизимда бўларди. Ҳозир бу соҳа деярли тўлиқ 
рақамлаштирилди. Барча хизматлар Давлат хизматлари 
маркази ёки Ягона интерактив давлат хизматлари портали 
орқали шаффоф, тезкор тарзда кўрсатиляпти. Асосийси, 
тизимда қоғозбозликка чек қўйилди.

Замонавий кадастр тизими: 

рақамлаштириш

Президентимиз эътироф этганидек, 
“Бу ерга қадам қўйган инсон нафақат 
қадимий Самарқанд бағрида, балки 
бутун Ўзбекистон заминида юргандек 
бўлади, унинг бор улуғворлиги ва бе-
қиёс жозибасини ҳис этади”.

— 200 гектардан ортиқ жой уч-тўрт 
йил ичида шундай кўркам масканга ай-
ланади, янги бир шаҳарча пайдо бўла-
ди, деганда ишонқирамай қараганлар 
ҳам бўлган, — дейди “Буюк ипак йўли” 
сайёҳлик маркази бош директори Ўктам 
Пардаев. — Бугун мана шундай катта 
майдонда янги шаҳарча қад ростлади. 
Қисқа вақтда унинг қурилиши улуғ аж-
додларимиз бунёд этган муҳташам меъ-
морий обидаларга ҳамоҳанглиги билан 
ҳам эътиборни тортади. Уларда кўҳна 
тарих билан замонавий ҳаёт нафаси уй-
ғунлик касб этган. Шу боис, тез фурсатда 
марказ Самарқанднинг ўзига хос ташриф 
қоғозига, дунёга очилаётган юртимизнинг 
янги дарвозасига айланди. 

Яна бир муҳим жиҳат. Туризм марка-
зининг учдан икки қисмини боғ эгаллаган. 
Бу ерда Германия, Бельгия, Италия ва 
Нидерландиядан келтирилган 50 минг-
дан ортиқ атиргул парваришланяпти. 
Умуман олганда, бу масканда 280 минг 
туп манзарали дарахт ва бута экилди, 
170 гектар яшил ҳудуд яратилди.

Бу ерда турли тилда сўзлашаётган 
минглаб сайёҳни учратасиз. Улар дунё-
нинг турли бурчагидан келган. Уларни қа-
дим кентга Буюк ипак йўлининг замона-
вий жозибаси ҳам оҳанрабодай тортади. 

 — Йилига 2 миллион сайёҳга хизмат 
қиладиган бу кўп тармоқли марказ тарки-
бида “Боқий шаҳар” мажмуаси, конгресс 
холл, 8 та замонавий меҳмонхона, амфи-
театр ва бошқа кўплаб иншоотлар бор, — 
дейди “Боқий шаҳар” мажмуаси раҳбари 
Жамшид Сайфиев. — Маҳобатли меҳ-
монхоналарнинг иккитаси 5 юлдузли ва 
олтитаси 4 юлдузли. Конгресс холлнинг 
умумий майдони қарийб 6 минг квадрат 
метр, 3,5 минг кишини қабул қилиш им-
кониятига эга. Анжуманлар вақтида иш-
ларни самарали мувофиқлаштириш учун 
ситуацион марказ ҳам ташкил этилган.

Замонавий меҳмонхоналар ва конг-
ресс холлда йирик анжуманлар ўтказиш 
учун кенг шароит яратилган. Марказ 
ишга тушганидан кўп ўтмай, Шанхай 
ҳамкорлик ташкилоти саммити, Туркий 
давлатлар ташкилотига аъзо мамлакат-
лар раҳбарлари учрашуви каби нуфузли 
халқаро тадбирлар бўлиб ўтди. Мисол 
учун, Шанхай ҳамкорлик ташкилотининг 
Самарқанд саммитига оид материаллар 
телеграм каналларда 340 миллион мар-
та кўрилганининг ўзи унинг халқаро му-
лоқот майдонига айланиб бораётганини 
кўрсатади. 

Жорий йилда эса қадимий шаҳарда 
Европа тикланиш ва тараққиёт банки 
бошқарув кенгашининг йиллик йиғилиши 
ва Жаҳон туризм ташкилотининг Бош ас-
самблеяси ҳам ўтказилади.

Мутахассис ва тадқиқотчилар фик-
рича, марказнинг “Буюк ипак йўли” деб 
номланганида ҳам чуқур маъно бор. 
Президентимиз мажмуанинг очилиш ма-
росимида таъриф берганидек, асрлар 
давомида Хитойнинг қадимий Сиан шаҳ-
ридан бошланиб, дунёнинг кўплаб мам-
лакатлари ҳудудидан ўтган ва кўҳна Рим-
га қадар етиб борган бу улкан савдо йўли 
жаҳон халқлари ўртасидаги  иқтисодий, 

Бу бежиз эмас. Президентимиз-
нинг “Олий таълим тизимини янада 
ривожлантириш чора-тадбирлари тўғ-
рисида”ги қарорига мувофиқ, ҳар бир 
олий таълим муассасаси жаҳоннинг 
етакчи илмий-таълим муассасалари 
билан ҳамкорлик алоқалари ўрнатиш, 
ўқув жараёнига халқаро таълим стан-
дартларига асосланган илғор педаго-
гик технологиялар, ўқув дастурлари 
ва ўқув-услубий ишланмаларни кенг 
жорий қилишга алоҳида эътибор қара-
тилмоқда. Шу билан бирга, педагоглар 
учун маҳорат дарслари ўтказиш, мала-
ка ошириш курсларига хориждан юқори 
малакали ўқитувчи ва олимларни жалб 
қилиш асосида магистрант, ёш ўқитув-
чи ва илмий ходимларнинг салоҳияти-
ни ошириш, қайта тайёрлаш ишлари 
таълим сифатини янада юксалтиришга 
хизмат қилмоқда. 

Шу кунга қадар бу йўналишда 137 
нафар профессор-ўқитувчимиз хори-
жий ОТМ ва тиббиёт марказларида 
малака ошириш имкониятига эга бўл-
ди. Уларнинг 8 нафари Германиядаги 
Кёльн университети клиникаси, Россия-
нинг В.И.Куланов номидаги акушерлик, 
гинекология ва перинатология илмий 
текшириш институти ҳамда Хитойнинг 
“College of Agronomy and Biotechnology of 
Southwest University”га ва Словакиянинг 
Кошице университетларида малака оши-
риб қайтди. 

Соғлиқни сақлаш вазирлигининг буй-
руғига асосан, институтимизнинг 3 на-
фар профессор-ўқитувчиси Олмаота 
шаҳрида ўтказилган “ОТМларни ташқи 
аккредитациядан ўтказиш тартиб-қоида-
лари” бўйича ўқув курсида, шунингдек, 
“Таълим ва соғлиқни сақлаш сифатини 
аккредитациядан ўтказиш ҳамда таъ-
минлаш Евроосиё маркази”да ўқув-се-
минарда қатнашиб, малака оширди. 213 
нафар хорижий профессор-ўқитувчи 
бевосита ўқув жараёнига жалб этилиб, 
талабалар, магистр ва шифокорлар учун 
ўқув машғулотлари ҳамда семинар-тре-
нинг ва маҳорат дарслари ўтказди. 

Вазирлар Маҳкамасининг 2019 йил 
25 мартдаги “Ўзбекистон Республикаси-
га хориждан ишчи кучини жалб қилиш ва 
ундан фойдаланиш тартиби тўғрисида-
ги низомни тасдиқлаш ҳақида”ги қарори 
ижроси доирасида институтимизга соат-
бай асосда 7 нафар хорижий профес-
сор-ўқитувчи жалб этилган. 

Институтимиз республика ОТМлари 
ичида биринчи бўлиб Россия Кардиохи-
рургия маркази билан онлайн “Телекўп-
рик” асосида ишлаб келмоқда. Шу мақ-
садда “Телемедицина” маркази ташкил 
қилинган. Бугунга қадар бу йўналишда 
209 маротаба масофавий видеомаъру-
за ўтказилиб, кардиохирургия соҳасида 
амалга оширилаётган янгиликлар, ама-
лий ишлар юзасидан ҳамкорлик йўлга 
қўйилди. Республикада биринчилар қа-
торида масофавий халқаро онлайн ма-
лака ошириш курслари ташкил этилди. 
Ҳозирга қадар 171 нафар педагог-ходим 
йўналишлари бўйича халқаро сертифи-
катга эга бўлди. Шунингдек, саксонга 
яқин талаба, магистр ва клиник ордина-
торлар халқаро ва фан олимпиадалари, 
амалиёт ўқув курслари, “Эрасмус+Та-
лабалар мобиллиги” дастури, халқаро 
конференциялар ҳамда “Талабалар ал-
машинуви” дастурларида қатнашиб кел-
моқда.

Германияда малака 
оширишди

Ҳамкорлик алоқалари ҳақида гап кет-
ганда, Германиянинг Бремен универ-
ситети билан олиб борилаётган ишлар 

Туризм Таълим

УЛУ¢ВОР ЗАМИННИНГ 
БЕ£ИЁС ЖОЗИБАСИ

“Буюк ипак йºли” сайё³лик марказининг 
бугунги манзараларига чизгилар 

Қадимий эртаклар олами, тарихий обидалар дунёсида бўлишни 
истайсизми? Самарқанднинг кўҳна қоғозлари, Шаҳрисабз 
каштачилиги, Бухоро зардўзлиги, Риштон кулоллиги билан 
танишишни, қўлигул усталарнинг ёғоч ўймакорлиги, пичоқ 
ясаш, заргарлик, гилам тўқиш санъати бўйича маҳорат дарси 
олиш ниятингиз борми? Қорақалпоқ ўтовида ёки Чорсу бозорида 
бўлишни, кўкка бўй чўзаётган дарахтлар, кўм-кўк майсалар 
ифорига тўйинган, ҳузурбахш шамолда жилваланаётган зангор 
кўлда Италия ва Хитой кемаларида сайр қилишни ихтиёр 
этарсиз? Унда, албатта, “Боқий шаҳар”га боринг.

Абдурауф ҚОРЖОВОВ,
“Янги Ўзбекистон”нинг махсус мухбири

маданий-маърифий мулоқот воситаси 
бўлиб келган.

Азим Самарқанд эса Буюк ипак йўли 
чорраҳасидаги асосий манзиллардан 
бири бўлган. Шунинг учун янги марказда-
ги биноларда ана шу  даврга оид тарихий 
манзаралар ўз ифодасини топган.

Марказда галерея, гумбазида осмон 
тоқига монанд безаклар жилоланиб ту-
радиган қадимий бозор, 2 та миллий 
таомлар ресторани, 36 растадан иборат 
14 та ҳунармандлик устахонаси фаолия-
ти йўлга қўйилган. Ана шулардан бирида 
Самарқанднинг етти оламга машҳур ипак 
қоғози тайёрланади. Бу жараён билан 
бизни ёш уста Сардор Шавкатов батаф-
сил таништирди. 

Унинг айтишича, тут дарахтидан қо-
ғоз тайёрлаш техникаси Самарқандда 
бундан бир ярим минг йил олдин пайдо 
бўлган. Бугунги кунда бу услуб Конигул 
қишлоғидаги ҳунарманд усталар томони-
дан қайта тикланди ва туризм маскани-
нинг сайёҳларни мафтун этадиган ноёб 
устахонасига айланди.

Битикларда мозий садоси бор. Нав-
батдаги устахонага кирсангиз, бу фикрга 
амин бўласиз. Бу ерда қадимги хаттот-
лик санъатини ёш авлодга ўргатиб ке-
лаётган Жалил Эргашевнинг маҳорат 
дарсида қатнашишингиз, Самарқанд қо-
ғозига ният-тилакларингизни сулс, насх, 
куфий хатларида ёздириб олишингиз 
ҳам мумкин.

Уста ҳунарманд юртимизнинг кўплаб 
манзилларидаги, шу жумладан, Самар-
қанддаги барча осори атиқаларнинг чан-
гини артган, десак муболаға бўлмайди. 
Боиси, ўзининг қирқ беш йиллик меҳнат 
фаолияти давомида тарихий обидалар-
нинг пештоқ ва деворларидаги ёзувлар-
ни ўқиб, таржима қилишда ва уларга 
янгидан ҳаёт бағишлашда, яъни таъмир-
лашда иштирок этиб келяпти.  

— Устозимиз тўққиз йил давомида қа-
димги Самарқанд қоғозига 4 нусха, ҳар 
бири 302 варақдан иборат бўлган Қуръ-
онни куфий, сулс ва насх хатларида 

биз билан бирга кўчириб ёзди, — дей-
ди шогирдларидан бири, айни пайтда 
ўзи ҳам моҳир устозга айланган Азиза 
Собирова. — Сўнгги юз йилликда би-
ринчилардан бўлиб Қуръонни сулс хати-
да кўчириб ёзиб, Регистон мажмуасига 
ҳадя қилган бўлса, Тошкент шаҳридаги 
Мўйи муборак музейида сақланаётган 
қадимий Усмон Мусҳафини куфий хати-
да тўрт йил давомида кўчириб ёзди ва 
Ислом цивилизацияси марказига топ-
ширди. Яна бир нусхаси Имом Бухорий 
музейидан ўрин эгаллайди.

— Булар мамлакатимизда сайёҳлик 
индустриясини ривожлантириш бораси-
даги улкан ишларнинг бир қисми, — дей-
ди Ўзбекистон Республикасида хизмат 
кўрсатган журналист, сенатор Фармон 
Тошев. — Янги туризм маркази келгуси 
йилларда Самарқандга келадиган хори-
жий сайёҳлар сонини 2,5 миллиондан 
оширишда муҳим ўрин тутади. Умуман 
олганда, келгуси беш йилда юртимизга 
келадиган сайёҳлар сонини 9 миллион-
га етказиш мақсад қилинган. Туризм со-
ҳасида меҳнат қилаётганлар сони 500 
мингдан ошади. Фақат бугина эмас, ту-
ризм марказида маҳаллий сайёҳларнинг 

оилавий ҳордиқ чиқаришлари учун ҳам 
шароитлар яратилган.

Давлатимиз раҳбарининг ўтган йил 
24 декабрдаги “Самарқанд вилояти-
нинг туризм ва транспорт салоҳияти-
дан самарали фойдаланиш, вилоятни 
“Самарқанд — Янги Ўзбекистоннинг ту-
ризм дарвозаси” концепцияси асосида 
ривожлантириш бўйича қўшимча чора-
тадбирлар тўғрисида”ги қарори халқ аро 
туризмни ривожлантиришга кенг йўл 
очди. Айниқса, янгидан барпо этилган 
ва дунёдаги замонавий қўналғалар-
дан ҳисобланган Самарқанд халқаро 
 аэропорти қисқа муддатда қатор давлат-
ларга авиақатновлар очгани фикримиз 
далилидир. Ўтган йили ушбу аэропорт 
“бешинчи осмон” режимида ишлаши-
га ўтгани ҳисобига, ҳафталик авиақат-
новлар сони 46 тадан 78 тага, йўловчи 
оқими эса 6,5 мингдан 10 минг нафарга 
кўпайди. 

Фақат бугина эмас. Пайариқ, Самар-
қанд ва Тайлоқ туманларида меҳмон-
хона, умумий овқатланиш, кўнгилочар, 
туроператор ва турагент хизматлари 
кўрсатаётган тадбиркорлик субъектлари 
учун махсус солиқ режими жорий этили-
ши нафақат халқаро, балки ички сайёҳ-
ликни ривожлантиришда ҳам бағоят қўл 
келади. 

2023 йилда Самарқанд шаҳрида 
“Aviation & Logistics Forum” II халқаро 
авиация форуми ўтказилиши режалаш-
тирилган. Ана шундай анжуманлар дои-
расида Буюк ипак йўли туристик маркази 
ҳудудида музейлар, галерея, маданий-
томоша ҳамда маданий-маърифий таш-
килотлар, сайёҳларни жалб қиладиган 
бир қатор кўнгилочар масканларни яра-
тиш борасидаги ишлар  давом эттирил-
моқда.

Мамлакатимиз туризм салоҳияти-
ни жадал ривожлантириш юзасидан 
 Президентимиз раислигида шу йил 29 
март куни бўлиб ўтган видеоселектор 
йиғилишида Самарқандда янги туризм 
маркази барпо этилгани қўшимча 2 мил-
лион сайёҳ жалб қилиш имконини берга-
ни, юртимизда Жаҳон туризм ташкилоти 
Бош ассамблеяси йиғилишини ўтказишга 
катта тайёргарлик кўрилаётгани, Самар-
қанд 2023 йилги Жаҳон туризм пойтахти 
мақомини олгани ҳам бу борадаги иш-
ларнинг юқори натижаларидан бири эка-
ни эътироф этилди.

Олдинда турган вазифалар кўлами 
эса янада катта. Зеро, йиғилишда ҳам 
жорий йилда 7 миллион хорижий ва 15 
миллион ички сайёҳ жалб қилиш, экс-
портни 2,5 миллиард долларга етказиш 
устида аниқ режа ва мажбурият билан 
ишлаш шартлиги кўрсатиб ўтилди. 

“Буюк ипак йўли” сайёҳлик марказини 
яратишдаги тажриба қадим юртимизнинг 
бошқа масканларида ҳам бу борадаги 
истиқболли лойиҳаларни кўнгилдагидек 
уддалашга ишонч бағишлайди. 

Алқисса, Самарқанд қадимий шон-
шуҳратини янгича мазмун ва шаклда 
қайта тикламоқда. Буни Буюк Британия-
нинг нуфузли “The Times” нашри ҳам 
 эътироф этади. Нашр 2023 йилда дунёда 
бориб кўрилиши лозим бўлган жозибали 
масканларни тавсия этар экан, улар ора-
сида Самарқанд шаҳрини ва эътиборли 
томони, унинг яқинида жойлашган “Буюк 
ипак йўли” сайёҳлик марказини алоҳида 
қайд этди.

 эътиборни тортади. Бугунга қадар бир 
гуруҳ талаба ва профессор-ўқитувчила-
римиз Европада ўқув ва академик мо-
биллик дастури бўйича сафарда бўлиб, 
Европа, хусусан, Германия стандартлари 
асосида амалиёт ўтаб, билим ва кўник-
маларга эга бўлди.

2019-2020 йиллар мобайнида институ-
тимиз 2 та халқаро илмий-амалий лойи-
ҳани амалга оширди. Германия халқаро 
ҳамкорлик ташкилоти (ГИЗ) кўмаги ва 
қўллаб-қувватлаши билан лойиҳа қийма-
ти 130 минг долларга тенг бўлган Кисло-
род генератори (цехи) АДТИ клиникасига 
ўрнатилди. Бу клиникамизнинг соф тиб-
бий кислородга бўлган эҳтиёжини тўлиқ 
қоплаш имкониятини берди. Ушбу таш-
килот билан ҳамкорликда “Эндохирургия” 
маркази ташкил этилди. Университетнинг 
етакчи мутахассислари билан ўқув, ма-
лака ошириш ва қайта тайёрлов курс-
лари йўлга қўйилмоқда. Хусусан, Росток 
университети билан магистратура йўна-
лишида “Тиббиёт биотехнологиялари” 
бўйича қўшма таълим фаолияти йўлга 
қўйилиб, жорий ўқув йилида илк талаба-
лар ўқишга қабул қилинади. 

Замонавий тиббиётда транспланта-
ция ва сунъий аъзолардан самарали 
фойдаланиш борасидаги иш кўлами ҳам 
кенгаймоқда. Соҳа ривожи йўлида амал-
га оширилаётган янги лойиҳа ва амалий 
иш тажрибалар малакали тиббиёт хо-
димларини тайёрлаш, назарий билим-
ларни амалиёт билан мустаҳкамлаш 
имкониятини беради. Шу мақсадда бир 
гуруҳ мутахассисларимиз Москва шаҳ-
ридаги Академик В.И.Шумаков номидаги 
“Трансплантология ва сунъий аъзолар” 
илмий тиббиёт марказида малака оши-
риб қайтди. Марказ директори академик 
С.Готье билан тиббиёт соҳасида трансп-
лантация жараёнларини кенгайтириш, 
мутахассислар алмашинувини янада 
ривожлантириш билан боғлиқ қатор кели-
шувларга эришдик. 

Ўтган йили M.В.Ломоносов номидаги 
Москва давлат университетида бўлиб 
ўтган “Тиббиётда симуляцион таълим: 
тажриба, ривожланиш, инновациялар. 
РОСОМEД-2022” халқаро конференция 
ва РОСОМEДнинг ХI съездида қатнаш-
дим. У ердаги маъруза ва маҳорат дарс-
ларидан сўнг, Россиядаги кўплаб нуфуз-
ли тиббиёт муассасалари, қатор таниқли 
мутахассислар билан ҳамкорликда иш 
олиб бориш, тажриба алмашиш доираси-
да музокаралар ўтказдик. A.В.Вишневс-
кий номидаги хирургия миллий-илмий 
тадқиқот маркази билан имзоланган икки 
томонлама келишувга асосан “Йўл ха-
ритаси” доирасида истиқбол режалари 
белгилаб олинди. Шу билан бирга, 2022 
йил октябрь ойида Самарқанд шаҳри-
да ўтказилган “Таълим, ишлаб чиқариш 
ва илмий самарадорликни бошқариш” 
мавзусида III Ўзбекистон — Россия таъ-
лим форуми доирасида институтимиз 
Россиядаги қатор олий таълим муасса-
салари билан ҳамкорлик алоқаларини 
мустаҳкамлаш, ўқув ва илмий ишлар 
йўналишларида тажриба алмашинувини  
ривожлантириш бўйича манфаатли кели-
шувларга эришди. 

Андижон давлат тиббиёт институти 
ва Урал федерал университети “Биоме-
дицинадаги нанотехнология”лар мавзу-
сида ўтказилган халқаро илмий-амалий 
анжуман доирасида ўзаро ҳамкорлик 
шартномасини имзолади. Унинг асосий 
мақсади курсантлар ҳамда талабаларга, 
педагог-ўқитувчиларга семинар (веби-
нар) дарслар ўтиш. Фақат амалий маш-
ғулотлар эмас, балки илмий ҳамкорлик 
алоқаларини мустаҳкамлаш асосий 
ўринни эгаллади. Яъни касалликларни 

нафақат клиницист нуқтаи назаридан, 
балки экспериментал мутахассис текши-
риш йўллари билан исботлаш, клиницист 
ва экспериментатор ўзаро ҳамкорлиги 
янада кўпроқ фойда беришига келишиб 
олинди. Бундан ташқари, УФУ томони-
дан ҳудудларимизда ўсадиган доривор 
ўсимликлар таркибини аниқлаш, қўшим-
ча моддалар билан бойитиш йўли орқали 
янги биологик фаол доривор препарат-
лар яратиш кўзда тутилмоқда.

Акушерлик ва гинекология соҳасида 
ҳам қатор келишувлар амалга оширил-
ди. Бундай амалий ҳамкорлик алоқа-
лари Беларусь, қўшни Қирғизистон ва 
Доғистон республикасидаги нуфузли 
тиббиёт муассасалари билан ҳам йўлга 
қўйилди. Доғистон давлат тиббиёт уни-
верситети билан институтимиз ўртаси-
да стоматология йўналишида ташкил 
этилган ҳамкорлик натижасида ўқитув-
чи ва талабалар ўзаро амалиёт ва таж-
риба алмашмоқда.

2022 йилнинг март ойида Андижон 
давлат тиббиёт институти асосий ўқув 
базасига Жанубий Корея давлат транс-
порт университети билан “Парамеди-
цина” йўналиши бўйича қўшма таълим 
дастури асосида факультет очиш бўйи-
ча меморандум имзоланди. Бу нафақат 
қўшма таълим, балки тиббиётнинг био-
технология йўналишини янада ривож-
лантириш, икки давлат ўртасида илмий 
тадқиқот ишлари олиб бориш, талаба 
ва институт профессор-ўқитувчилари 
малака ошириш алмашинув лойиҳала-
рини ўз ичига олгани билан катта аҳа-
миятга эга.

Институтимиз билан Туркиянинг Ҳа-
сетепе ҳамда Эге университетлари би-
лан узвий ҳамкорлик йўлга қўйилган. Уни 
янада мустаҳкамлаш мақсадида қўшма 
илмий симпозиумлар ўтказиш, академик 
ва талабалар мобиллиги ривожланти-
риш бўйича келишувлар амалга оширил-
моқда. Туркиянинг “Альфа Омега мед” 
ташкилоти билан ҳамкорлик алоқаси 
ўрнатилди. Бунда юрак, жигар, буйрак 
трансплантацияси соҳаларида мутахас-
сислар алмашинувини йўлга қўйиш, на-
зарий билимларни амалиёт билан мус-
таҳкамлаш учун шароит яратиш, маҳорат 
дарслари ва тренингларни босқичма-бос-
қич ўтказиш юзасидан манфаатли мемо-
рандум имзоланди.

Xaлқаро ёзги мактаб

Андижон давлат тиббиёт институти-
да республикада биринчилардан бўлиб 
“Халқаро ёзги мактаб” ташкил этилди. 
2019 йил Россия, Беларусь, Қозоғистон, 
Қирғизистон ва Ўзбекистоннинг етакчи 
тиббиёт университетларидан 12 нафар 
талаба қатнашган бўлса, 2022 йилда 17 
нафар талаба ёзги мактабдаги ўқув-ама-
лий машғулотларда фаол иштирок этди. 

Бу ерда талабалар ўқув йили давоми-
да ўзлаштирган назарий билимларини 
амалий машғулотлар доирасида мустаҳ-
камлади ва турли вазиятларда ўзлари-
ни йўқотмай беморга ёрдам бера олиш 
кўникмасига эга бўлди. Ёзги мактабдаги 
фаолияти ва берилган вазифалар иж-
росини профессор-ўқитувчилар доимий 
назорат қилиб, баҳолаб борди. Мутахас-
сислар томонидан Бирламчи ва кенгайти-
рилган юрак ўпка реанимацияси бўйича 
маъруза ва интерактив амалий тренинг 
машғулотлари ўтказилиб, дарслар қизи-
қарли ва интерфаол усулларга бой тарз-
да ташкил қилинди. Мазкур жараённи 
янада жонли, амалий мулоқотларга бой 
қилиш мақсадида олис ва яқин ҳудуд-
ларда машғулотлар ўтказишга эътибор 
берилмоқда. Лойиҳани келгуси йиллар-
да ҳам давом эттириш мақсадимиз бор. 
Боиси, амалий машғулотларга бой мак-
таблар талабаларимизга соҳани янада 
мукаммал даражада эгаллаши ва кутил-
маган вазиятларда эркин ҳаракат қила 
олиш имкониятини беради. 

Таълим сифати ва самарадорлигини 
ошириш йўлида олиб борилаётган исло-
ҳотлар “Инсонга эътибор ва сифатли таъ-
лим йили”да янада ривожланади. 2023-
2024 ўқув йили Жанубий Корея Миллий 
транспорт университети билан АДТИ қо-
шида “Парамедицина” йўналиши бўйича 
қўшма таълим дастурини йўлга қўйиш, 
Хитойдаги Шангдонг биринчи тиббиёт 
университети ҳамкорлигида “Стоматоло-
гия” қўшма таълим йўналишини амалга 
ошириш, Германиянинг Росток универ-
ситети билан “Тиббиёт биотехнология-
си” магистратура (1+1) мутахассислиги 
бўйича шартномага асосан тайёргарлик 
ишлари амалга оширилмоқда.

Мадамин  МАДАЗИМОВ,
Андижон давлат тиббиёт 
институти ректори, профессор

Андижон давлат тиббиёт 
институти ҳозирга қадар  
59 та нуфузли хорижий 
тиббиёт университет 
ва институтлари билан 
ҳамкорлик алоқаларини 
йўлга қўйган. Шу боис, олий 
таълим муассасамизда 
чет эллик талабалар сони 
йилдан-йилга ортиб боряпти. 
Айни кунда институтимизда 
11 та давлатдан 446 нафар 
талаба-ёш таҳсил олмоқда. 

ХАЛ£АРО ¥АМКОРЛИКДАГИ 
ЯНГИ ЛОЙИ¥АЛАР



Жадидлар 

Вадуд Маҳмуд 1897 йили Самар-
қандда зиёли-руҳоний оиласида туғи-
лади. Вадуд беш ёшга етганда отаси 
оламдан кўз юмади. Унинг онаси шаҳар 
чеккасида жойлашган Ражабамин қиш-
лоғидан бўлиб, ёш Вадудга ота шаҳри 
ҳам, она қишлоғи ҳам бирдай азиз эди. 
Бироқ унинг болалиги, асосан, ражаба-
минлик муаллим Абдуқодир Шакурий 
оиласида ўтади. 

Туркистон ўлкасида биринчилар 
қаторида усули жадид мактаби очган 
шахслардан бири Абдуқодир Шаку-
рийдир. Унинг мактаби эски усулдаги 
мактаблардан методик жиҳатдан фарқ 
қиларди. Мактабда диний ва дунё-
вий фанлар баравар ўқитилиб, жуда 
қисқа муддатда савод чиқариш йўли 
танланган эди. Талабалар учун дарс-
лик ва қўлланмаларни имкони борича 
муаллимнинг ўзи тузади. Хожа Ҳофиз, 
Бедил, Навоий, Фузулий каби мум-
тоз шоирларнинг нисбатан соддароқ 
асарларини ўқув дастурига киритади, 
баъзида адабиёт ва ахлоқ машғулот-
ларига оид ибратли шеър ва ҳикоя-
лар ёзиб беришни Ажзийдан илтимос 
қилади. Вадуд Маҳмуднинг фахр би-
лан эслашича, Ажзий ҳар бир ишда 
Шакурийнинг энг яқин маслаҳатчиси, 
“ўнг қўли” бўлган. Ажзий ўша мактабда 
илмга чанқоқ талабаларга рус тилидан 
сабоқ ҳам берган. Шакурий дарслик-
лар масаласида маҳаллий доиралар 
билангина чегараланиб қолмайди. 
Эрон, Туркия, Боғчасарой ва Татарис-
тон билан жуда яқин маърифий ҳам-
корлик қилади. Бу донгдор мактабнинг 
дастлабки ихлосманд талабаларидан 
бири Вадуд эди, албатта. У мактаб-
да диний илмлар билан бир қаторда 
география, ҳисоб ва ҳандаса сингари 
дунёвий илмлардан ҳам бохабар бўла-
ди. Навоий, Фузулий, Бедил ғазалла-
ридан ёд олади, илмга, адабиётга их-
лос қўяди. Ана шу даргоҳда даврининг 
машҳур сиймолари, мактабдорнинг 
доимий маслаҳатгўй-маслакдошлари 
билан танишади. Жадидларнинг янги 
таълим тизими қўллаб-қувватланиши 
билан бирга, даврнинг айрим жоҳил, 
бидъатчи, нодон кимсаларнинг, маъ-
муриятдаги айрим шахсларнинг қаттиқ 
қаршилигига учрайди. Вадуд дастлаб 
толиби илм, сўнгра муаллимнинг энг 
яқин ёрдамчиси сифатида ўша сарсон-
саргардонликларнинг барчасига гувоҳ 
бўлади. Турли қийинчиликлар гирдоби-
да тобланади, кўзи пишади.

Билимдонлиги, теран  фикрлилиги 
учун Вадуд Маҳмуд 1917 йилги ўзга-
ришлардан кейин янги ҳокимият муас-
сасаларига жалб этилади. Айрим ҳолат-
ларда унинг муайян эътиқод  заминида 

³у±ш тафти
±худ жадид муна³³иди Вадуд Маµмуднинг 

³увонч ва изтироблари

Йигирманчи аср биринчи 
чорагидаги Туркистон маданий 
ҳаётига фидойи жадид 
зиёлиларининг улуғ хизматлари 
кўрк бағишлаб туради. Вадуд 
Маҳмуд ана шу авлоднинг бир 
вакили. У адабиёт майдонига 
Самарқанд адабий муҳити орқали 
20-йиллар арафасида кириб келди. 
Маҳмудхўжа Беҳбудий, Абдуқодир 
Шакурий, Сиддиқий Ажзий, 
Васлий, Ҳожи Муин, Абдурауф 
Фитрат, Садриддин Айний сингари 
шоир ва муаллимлар муҳитида 
тарбия топди, таълим олди, ҳар 
тарафлама шаклланди. Унинг 
асарлари Вадуд Маҳмудий, Вадуд 
Маҳмуд ўғли, В.М., Вов., В. имзолари билан “Қизил байроқ”, 
“Меҳнаткашлар товуши”, “Камбағаллар товуши”, “Зарафшон”, 
“Туркистон”, “Инқилоб”, “Маориф ва ўқитувчи”, “Ер юзи” ва 
бошқа вақтли матбуот саҳифаларида босилиб турди.

Баҳодир КАРИМ, 
филология фанлари доктори, 
профессор

шаклланган ижтимоий-сиёсий қараш-
лари ва адабий-эстетик тушунчалари 
шўро ҳукумати мафкурасига кўп ҳам 
мос келавермайди. Баъзан ён беради, 
муросага келади, баъзида олқиш эши-
тади ёки танқид қилинади. 1927 йили 
унинг умрида эсидан чиқмайдиган во-
қеа содир бўлади: қизил маданиятчи-
лар Вадуд Маҳмудни душманликда, 
зараркунандаликда айблаб, мажлислар 
залидан ҳайдаб чиқаради. 1929 йилга 
бориб миллатчиликда айбланиб қамоқ-
қа олинади. Қамалишининг асл саба-
би диндорлиги эканини Вадуднинг ўзи 
бошқалардан кўра яхшироқ билади. Бу 
мусибатлар биргина унинг эмас, балки 
юзлаб pуҳoний-уламоларнинг бошига 
тушган кўргилик-мусибат эди. У асосий 
қамоқ муддатини Қозоғистоннинг Се-
мипалатинск шаҳрида ўтаб, 1934 йили 
Тошкентга қайтади. Шаҳарнинг Дархон 
маҳалласида истиқомат қилади. Аммо 
орадан кўп ўтмай, 1937 йили мудҳиш 
қирғин, қамоқ ва оммавий сургунлар до-
вулига дуч келади. Узоқ муддатга қама-
лади, юртидан бадарға қилинади...

Вадуд Маҳмуд қамоқ-сургун мудда-
тини Архангельскда ўтаб, 1956 йили 
саломат қайтиб келади. Хуллас, Вадуд 
Маҳмуд адабиётга нозик кўз қараши-
ни, бадиий асар гўзаллигини ҳис этиш 
қобилиятини совуқ ўлкаларда йигирма 
йиллаб қамоқ ва сургун азобларини бо-
шидан кечириб қайтганда ҳам йўқотма-
ган эди. Юз минглаб сиёсий маҳбуслар, 
ўлим офати билан олишаётган минг-
лаб ожиз тақдирдошлари ичидан фақат 
ички руҳий олами мустаҳкам кишигина 

ўз шахсиятини, инсоний қиёфасини 
сақлаб, омон чиқа олиши мумкин эди.

Вадуд Маҳмуд қамоқдан қайтиб 
келгач, то умрининг охирига қадар То-
жикистон Республикаси Фанлар ака-
демиясининг Рудакий номидаги Тил 
ва адабиёт институтида илмий ходим 
бўлиб хизмат қилади. “Фарҳанги за-
бони тожики”ни тузишда қатнашади, 
Бедил шеърияти билан шуғулланади, 
онда-сонда шеърлар битади, узоқ ўт-
мишдаги жўшқин дамларини эслаб, 
хотиралар ёзади. 1976 йили ҳаётдан 
кўз юмади.

* * *
Вадуд Маҳмуднинг ижодий-амалий 

фаолияти ниҳоятда ранг-баранг. У ўт-
ган асрнинг 20-йилларида маориф со-
ҳасида ишлайди, аниқроғи, Самарқанд 
вилояти маориф бўлими мудири бўлиб 
хизмат қилади, ҳар доим унинг қалби-
ни бола тарбияси, мактабларнинг оғир 
аҳволи, маориф ишларидаги бошбош-
доқлик каби муаммолар безовта қила-
ди, Ўша туйғулар ифодаси ўлароқ “Бо-
лалар тарбияси”, “Болалар ҳафтаси”, 
“Маориф ишлари”, “Мактабларда аҳ-
вол”, “Мажбурий ўқиш”, “Маорифимиз”, 
“Билим юртимизда”, “Ҳиммат керак” 
сингари ўнлаб мақолалар ёзади.

“Мактабларда аҳвол” мақоласида 
муаллиф 20-йиллар бошидаги таълим 
ва тарбия тизимининг ночорлиги, муай-
ян тартиб-интизомга тушмагани, ўқи-
тувчиларнинг ўз ишига масъулиятсиз-
лиги, ўқувчи мактабдан бирорта фойда 
ола билмаслигини танқид қилади. 7-8 
яшар болалар чаласавод кимсалар 
қўлида диний сафсата ва хурофотни 
ўрганганидан кўра, уларга мактабда 
билимли домлалар тарафидан ислом 
динининг асл моҳиятини чуқур ўрга-
тишни таклиф этади.

“Болаларимизнинг маънавий тар-
биясига келсак, мундан ҳам ёмон ҳол-
ларга учраймиз, — деб уқтиради у 
“Болалар тарбияси” мақоласида. — Бо-
лаларни қўрқитадиган “ана ола пўстак 
келди, ана ола бўжи товуши келаётиб-
дир...”, деган сўзларимиз болаларга 
ёмон таъсир қиладир.

...Сут билан кирган жон билан чи-
қадир, деган мақол мазмунича бу 
таъсир биздан ўлмагунча кетмайдир. 
Демак, биз шу таъсир натижасида ҳо-
зирча тенглик қонунидан зоҳиран-да 
фойдаланмаймиз. Бу ҳол мунда тур-
син, бизнинг болаларимиз-да шундай 
тарбиядадирлар. Агар биз ҳозирда шу 
тарбияни ташлаб, янги бош-оёғи соғ 
шижоатлик ёнур кишилар ўстиришга 
киришмасак, биздан сўнг келатурғон 
насл-да шу аҳволда бўладир”.

Болани қўрқитиб тарбиялаш фақат 
унинг шахсий психологиясигагина таъсир 
қилиб қолмайди. Масаланинг ижтимоий 
зарари хавфлидир. Қўрқитиб тарбиялан-
ган авлод муайян тарихий жараёнда на 
ҳақ-ҳуқуқини талаб қила олади, на эркин 
фикрини очиқ айта олади.

Вадуд Маҳмуд “Маорифимиз” ма-
қоласида маориф ишлари сустлиги, 
мактаблардаги муаллимларнинг били-
ми саёзлиги хусусида куйиниб ёзади. 
Шунга қўшимча қилиб қуйидаги муло-
ҳазаларни айтиб ўтишни маъқул била-
ди: “Бир қайдан марказ ўзига маъқул 
кўрилган йўл билан (мактаблар учун 
-Б.К) дастуруламал юборадир. Жой-
ларда татбиқ қилиниб-қилинмаслиги-
дан хабарсиз кунда буйруқлар ёзадир, 
ҳар куни бошқа таълимотлар келадир. 
Муҳим бир нуқсонни айтиб ўтмоғимиз 
керакким, у ҳам шу таълимот ёзатур-
ғонларнинг руслардан бўлиши, яъни 
бизнинг аҳволимиздан хабарсиз киши-
ларнинг бизга йўл кўрсатувчи бўлғони-
дир. Бутун ишимизнинг натижасиз бўл-
ганига сабаб шудир”. 

Афтидан, Вадуд Маҳмуднинг бундай 
ҳақ гаплари ва кескин танқидлари ҳам-
да мактабларга юбориладиган ўқув-ус-
лубий дастурларни маҳаллий миллат-
нинг руҳиятидан хабардор шахслар 
ишлаб чиқиши лозимлиги хусусидаги 
талаб-таклифлари ҳукуматнинг юқори 
доирасидаги масъул кимсаларга маъ-
қул келмайди.

Вадуд Маҳмуд қаерда ишламасин, 
давр қийинчиликларига, турли муам-
моларга учрайди. Бироқ жўшқин ру-
ҳиятини тушкунлик кайфиятига қул 
қилмасдан курашади, йўл-йўриқ из-
лайди, тўғри деб топган фикрини ило-
жи борича кўпчиликка тасдиқлатишга 
интилади. Масалан, Самарқанддаги 
бирдан-бир илмий муассаса бўлмиш 
билим юрти биносини ҳукумат ўз идо-
раларини марказлаштириш мақсадида 
тортиб олмоқчи бўлганида мудир сифа-
тида юқорироқ доираларга мурожаат 
этади. Шунингдек, “Яхши эмас” мақола-
си билан чиқиб, ўқиш-ўқитиш ишларига 
мўлжалланган бинони ҳукумат идора-

сига айлантириш яхши эмаслигини, ак-
синча, ёрдам зарурлигини дадил талаб 
қилади.

* * *
Шуниси муҳимки, 20-йиллар адабий 

жараёнида фаолият кўрсатган шахс-
лар қанчалик ранг-баранг мавзу ва 
жанрларда ижод қилмасин, барибир, 
улар руҳий олами, табиий истеъдоди-
нинг қайсидир қирраси “ярқ” этиб кўзга 
аниқроқ ташланиб туради. Улар ижод-
нинг ўша нуфузли жиҳатлари билан 
умумий тарзда тавсифланади. Маса-
лан, Чўлпон деганда ҳар вақт аввало 
шоир, Абдулла Қодирий тилга олинган-
да даставвал ёзувчи, Ҳамза Ҳакимзода 
Ниёзий эсга келганда биринчи бўлиб 
драматург, Абдураҳмон Саъдий деган-
да адабиётшунос, Санжар Сиддиқ ху-
сусида гап кетса, энг аввал таржимон 
сиймоси кўз олдимизда намоён бўла-
ди. Шунга монанд, гарчи Вадуд Маҳмуд 
мавзу ва жанр жиҳатидан хилма-хил 
асарлар ёзган бўлса ҳам 20-йиллар 
адабий жараёнида, асосан, адабиёт-
шунос-мунаққид бўлиб танилади. Унинг 

биз юқорида бир оз тўхталиб ўтган ва 
келгуси айрим саҳифаларда таҳлил 
этадиган баъзи асарлари ўша асосий 
илмий-адабий йўналиш учун қаламини 
чархлаб, маҳоратини ошириш бобида-
ги пиллапоя бўлгани табиийдир.

20-йиллар адабий жараёнида порт-
рет характеридаги, муайян ижодкор-
нинг шахси, яшаган даври ва асарлари 
билан таништирувчи мақолалар кўплаб 
учрайди. Вадуд Маҳмуднинг “Турк шои-
ри Ажзий”, “Алишер Навоий”, “Фузулий 
Бағдодий” сингари мақолалари шулар 
жумласига киради. Мунаққиднинг маз-
кур типдаги асарлари ўзига хос компо-
зицияга эга. Ҳар бир мақола муқаддима 
ва хотимадан ташқари кичик сарлав-
ҳалар остида бўлимларга ажратилган 
бўлиб, текширилаётган масалани аниқ 
кўрсатиб туради.

Вадуд Маҳмуднинг “Фузулий Бағ-
додий” мақоласи ХХ асрнинг 20-йил-
ларида ўзбек ўқувчиларини улуғ озар 
шоири Фузулий ҳаёти ва ижоди билан 
таништирувчи дастлабки манбалардан 
бири сифатида қимматли. Унда шоир 
шахсияти ва дунёқараши, асарлари, 
улар қайси тилда битилгани, муҳими, 
Фузулийнинг Туркистон шоирларига 
таъсири каби масалалар ёритилади...

Вадуд Маҳмуд сочма-наср услубида 
ёзилган “Маҳмудхўжа Беҳбудий” аса-
рида “Маҳмудхўжа Беҳбудий аввал ким 
эди?” деган саволга жавоб беради:

“Маҳмудхўжа Беҳбудий” Туркистон 
деган ўлканинг бошлиғи эди.

Маҳмудхўжа Туркистоннинг бошли-
ғи эди.

Маҳмудхўжа ўзининг Туркистон 
боласи эканини тушунган бир йигит 
эди. Шунинг учун у бизга, Туркистонга 
ҳар нарса эди.

Маҳмудхўжа Туркистоннинг янги-
лик даври тарихида зийнатлик мум-
тоз ўрун олишга муносиб бир отдир”. 

Кўриниб турганидек, ҳар бир узун-
қисқа жумлада Маҳмудхўжа Беҳбудий 
номи улуғ Туркистон билан ёнма-ён қў-
йилади.

Вадуд Маҳмуд Фитратнинг “Чин се-
виш”, “Ҳинд ихтилолчилари” драматик 
асарлари хусусида махсус тақризлар 
ёзади ва драматург ижодини юқори ба-
ҳолайди. “Юрак — юрак экан, севмак — 
севилмак истар”, “Севгисиз қолғон юрак 
сувсиз қолғон балиқ кабидир”, “Қулай 
ишдан буюк унум чиқмас, буюк унумли 
ишлар қулай бўлмас”, “Бир ёвни юртдан 
ҳайдамоқ, бир юртни ёв қўлида кўрмоқ-
дан қийин эмасдир”, “Шу Қуръон бетига 
ҳайвон оёғи тегмак на эрса, ҳинд қизи-
нинг юзига инглиз кўзи тушмак ҳам шу-
дир”. Бу каби файласуфона жумлалар 
“Ҳинд ихтилолчилари”ни талқин этган 
барча олимлар, жумладан, Вадуд Маҳ-
муднинг ҳам диққатини ўзига жалб этди. 
Драманинг ўша нафис ва гўзал, сер-
ҳикмат ва ёрқин ўринларини назарда 
тутган мунаққид “Фитрат асарларининг 
бир ортиқлиги унинг энг юксак ва энг 
мукаммал ташбеҳ муболаға ва истиора-
ларга эга бўлишидир”, деган хулосани 
айтади.

Вадуд Маҳмуд ўзбекнинг эркпарвар 
оташин шоири Чўлпоннинг “Булоқлар” 
шеърий тўпламига муносабат билди-
риб, бу мажмуа ўзбек адабиётига янги 
оҳанг олиб кирганини, унда ўзбек эли-
нинг руҳи, сезгиси қайнашини, ўзбек 
тили имкониятлари намоён бўлганини 
алоҳида уқтиради: “Чўлпоннинг “Бу-
лоқлар” отлиғ янги шеърлар тўплами 
босилиб чиқди. Чўлпон ўзбекнинг янги 
шоиридир, шунинг учун ўзбек элининг 
бугунги руҳи, ҳоли, сезгиси “Булоқлар”-
да қайнайдир, ўзбек тили, ўзбек оҳанги 
“Булоқлар”да сайрайдир, ўқийдир. Ўз-
бек руҳи тўлқинлари бунда кўпирадир, 
кўклар томон учадир, кўтариладир”.

Вадуд Маҳмуд бу типдаги ада-
бий-танқидий мақолалар ёзар экан, 
аввало, асарнинг нафислигига, 
нозик ясалишлари, бадиияти ва 

 шаклий тузилишига, услуби ва ти-
лига эътибор қаратади. Оддий гап-
лар йиғиндисини қофиялаб, шеър 
унвони билан эълон қилувчи кимса-
ларни хушламайди. Шеърдаги му-
сиқий оҳанг, чуқур дард ва санъат-
корона мукаммалликни қадрлайди. 
Шунинг учун бўлса керакки, адабий 
жараёндаги ёш қаламкашларнинг 
принципиал чиқишларини кузатиб, 
“Ўзгариш даври ўзбек адабиёти” ма-
қоласида Абдураҳмон Саъдий Ва-
дуд Маҳмуднинг “Туркистон” газета-
сидаги танқидий мақолалари “ўзбек 
ёшлари ўртасидан адабий танқид 
қаламлари чиқа бошлағонини кўрса-
тади”, деган фикрни ёзади. 

Жулқунбой (Абдулла Қодирий) ҳам 
Вадуд Маҳмуд қаламига эътибор бе-
риб, ўртоқлик ҳазили тарзида ёзган 
“Олти йиллик базм” асарида: “Вадуд 
Маҳмуд ўртоқ бир биродаримизнинг 
тасвирича “кўклам”дир, кўкламнинг ёзи 
билан кузи қалай келишини ҳозирдан 
айтиб қўймоқ номаъқул бузоқнинг гўш-
тини емакдир”, деб унинг келажакдаги 
ижодий ютуқ ва камчиликларидан фол 
очишни истамаслигини билдиради. 
Таъкидлаш керакки, ўз вақтида Чўл-
пон, Фитрат ва Абдулла Қодирийга, ўз-
бек насри ва назмига нисбатан қатъий 
илмий баҳо берган адабиётшунослар-
дан бири ҳам шу “Вадуд ўртоқ” (замон-
дошларининг таъбири) эди: “Ўзбек янги 
адабиётининг насри тилини эндигина 
янгилаб келаётган Фитрат билан иши-
ни кўпдан бошлаб эндигина майдонга 
отишга муваффақ бўлган А.Қодирий-
дан бошқа ҳеч бир нимага молик эмас-
дир. Шеърда бўлса, Чўлпондан бошқа 
тилга оларлик ва ишини кўрсата олғон 
кишимиз йўқдир. Бунинг-да камчилик-
лари ҳали жуда кўпдир”. 

Бундай кескин айтилган фикр, аччиқ 
ҳақиқат, аввало, кўпгина ижодкорлар, 
сўнгра тадқиқотчи олимларнинг безов-
талигига сабаб бўлди. Афсуски, Вадуд 
Маҳмуд ўз илмий фасоҳати, нафис 
эстетик диди, гўзалликка ошно қалби-
нинг сезими туфайли ихлос қўйган ўша 
адабий сиймолар ижодини батафсил 
талқин қилиш бахтига муяссар бўлма-
ди. Қисмат битиги — даврнинг қора 
кўланкаси унинг ижоди ва ҳаётига соя 
солди... 

“Муҳит эрки”да (Чўлпон таъбири) 
қилдан қийиқ ахтариш, ноҳақ туҳмат-
лар уюштириш, “марксизм-ленинизм 
мусиқаси”дан завқ топа олмаган 
ёзувчиларни бадном этиш кайфияти 
кучайди. Давр Вадуднинг “дарвешли-
ги” — тасаввуфона адабий-эстетик 
қарашларини, мунаққид англаган ҳа-
қиқатни ҳазм қила олмас эди... 

Вадуд Маҳмуд ижодига мустақил-
лик йилларидагина муносиб, холис ва 
тўғри баҳо берилди. Мен 80-йиллар 
охирида жадидларнинг кутубхона-
ларнинг ноёб фондларида сақланган 
газета ва журналларини кўп ўқидим. 
Улар саҳифаларида босилган Вадуд 
Маҳмуд мақолалари эътиборимни 
тортди. Университетда аввал битирув 
иши, сўнгра 1995 йили “Вадуд Маҳ-
муднинг 20-йиллар адабий танқидчи-
лигидаги ўрни” мавзусида номзодлик 
диссертациясини ёқладим. Вадуд 
Маҳмуд “Танланган асарлари” “Маъ-
навият” нашриётида “Истиқлол қаҳра-
монлари” рукнидаги китоблар қатори-
да нашр этилди. 

Оловнинг иссиқ тафти совуқ кун-
да, ойнинг ёруғ нури қоронғу тунда 
билинади. Шунга мувофиқ, ҳар бир 
воқеа-ҳодиса муайян тарихий ша-
роит билан изоҳланиши эътиборга 
олинса, Вадуд Маҳмуднинг адабий 
меросга ихлоси, адабий танқидчилик 
тарихидаги ўрни, зарур шароитда 
қардош миллатлар адабиётига му-
рожаатининг аҳамияти ва умуман, ўз 
даврида қилган хайрли ишлари кўзга 
янада якқолроқ кўринади.

Булут ортидаги қуёш бир куни ча-
рақлаб чиқади, албатта. Ҳақиқатнинг 
рўёби шунга менгзайди. Кўп йиллар 
панада қолган жадид адиблари, мунақ-
қидлари, зиёлиларининг асарлари бу-
гун қадр топаётгани, фидойиликларга 
тўла ҳаёт йўли ёшларга ибрат бўлаёт-
ганидан одам қувонади. 

